
Ағымдағы бағаларда өндіріс әдісімен және түпкілікті тұтыну әдісімен жалпы ішкі өнімді есептеу
 әдістемесі
Негізгі әдіснамалық түсініктемелер

Қазақстан Республикасындағы Ұлттық шоттар жүйесі «ҰШЖ-«1993ж.» халықаралық стандарты тұжырымдамаларына негізделген. Ол елдің экономикасын ұйымдастыру мен жұмыс істеуінің өзіндік ерекшеліктерін ескере отырып құрылған.

Қазіргі кезде Қазақстан Республикасында 1990–2009 жылдардағы өндіріс, табыстардың құрылу, табыстарды бастапқы, қайталама бөлу және заттай табыстарды қайта бөлу, табыстарды пайдалану, капиталмен жасалатын операциялар, тауарлар мен қызметтер шоттарын және қаржы шотын есептеу жүзеге асырылған.

Тауарлар мен қызметтердің шоты өзіндік жиынтық кесте болып табылады. Ол басқа да барлық шоттар сияқты екі бөліктен тұрады: «ресурстар» бөлігінде тауарлар мен қызметтердің шығарылымы және импорты, өнімдерге және импортқа салынған салықтар, өнімдерге арналған субсидиялар, ал «пайдалану» бөлігінде – тұтынуға (аралық және түпкілікті) арналған тауарлар мен қызметтердің пайдалану көлемі, негізгі және айналым капиталының қорланымы, экспорт көрсетіледі.

Өндіріс шоты тікелей өндіру процесіне қатысты операцияларды қамтып көрсетеді. Бұл шотта экономика дамуының жинақтап қорытылған аса маңызды көрсеткіштерін – жалпы ішкі өнімді есептеп шығарудың негізін құрайтын қосылған құн анықталады.

Шығарылым есепті кезеңде экономикада өндірілген тауарлар мен қызметтердің жиынтықты құнын көрсетеді.

Аралық тұтыну есепті кезеңде өндіріс процесінде түрленетін немесе түгелдей тұтынылатын тауарлар мен қызметтер құнына тең. Негізгі капиталды тұтыну аралық тұтыну құрамына кірмейді.

Аралық тұтыну құрамына қаржы делдалдығының (банктердің) жанама-өлшемді қызметін тұтыну жеке жайғасым болып енеді.

Жалпы қосылған құн салалар деңгейінде тауарлар және қызметтер шығарылымы мен аралық тұтыну арасындағы айырмашылық ретінде есептеп шығарылады. «Жалпы» термині өндіріс процесінде тұтынылған негізгі капиталдың құны көрсеткішке қосылатындығын көрсетеді.

Өнімдерге салынған салықтарға мөлшері өндірілген өнімдер мен көрсетілген қызметтердің құнына тікелей байланысты салықтар кіреді. Өнімдерге салынатын салықтарға қосылған құн салығы, акциздер,  шетелдерден әкелінетін тауарлар мен қызметтерге салынатын салықтар және басқалары кіреді.

Субсидиялар – кәсіпорындарға олар тауарлар мен қызметтердің белгілі бір түрлерін өндірген жағдайда мемлекеттік бюджеттен берілетін ағымдағы өтеусіз төлемдер.

Жалпы ішкі өнім өндіріс сатысында жалпы қосылған құнды салалар бойынша жиынтықтау жолымен алынады. Жалпы ішкі өнім рынок бағасы бойынша есептеп шығарылады, яғни өзіне өнімдерге және импортқа салынған таза салықтарды қосады. «Таза» термині салықтың тиісті субсидиялардың шегеріліп көрсетілгендігін білдіреді. Бұл елдің экономикалық қызметінің түпкілікті нәтижесін сипаттайтын ұлттық шоттар жүйесінің аса маңызды көрсеткіштерінің бірі.

Табыстардың құралу шоты институционалдық бірліктердің – тауарлар мен қызметтер өндіруге тікелей қатысатын резиденттердің бастапқы табыстарын төлеуді көрсетеді.

Институционалдық бірлік, егер елдің аумағында оның экономикалық мүдделер орталығы болса, яғни ол, әдетте бір жылға теңестірілетін ұзақ уақыт кезеңі ішінде экономикалық қызметтің немесе операциялардың қандай да бір түрімен айналысса немесе айналысуды ойласа, онда ол елдің резиденті болып саналады.

Қызметкерлердің еңбегіне ақы төлеу жұмыс берушінің қызметкерлерге олардың есепті кезеңде орындаған жұмысына ақшалай және/немесе заттай нысанда төлеген барлық сыйақыларының сомасымен анықталады. Қызметкерлердің еңбегіне ақы төлеу есептелген сома негізінде есепке алынады және оған әлеуметтік сақтандыруға аударымдар, табысқа салынатын салықтар сомасы мен қызметкерлердің төлеуге жататын, тіпті олар шын мәнісінде әкімшілік мүдделер немесе өзге де себептер бойынша ұсталып және қызметкердің атынан тікелей әлеуметтік сақтандыру органдарына, салық қызметтеріне және т.б. төленетін басқа да төлемдер кіреді.

Өндіріске салынатын басқа да салықтар өнімге салынатын салықтардан басқа, өндіруші бірліктердің өндіруге немесе өндіру факторларын пайдалануына байланысты оларға салынатын барлық салықтардан тұрады. Мұндай салықтардың мөлшері өндірістің көлемі мен пайдалылығына тікелей байланысты емес.

Олар сол сияқты институционалдық бірліктер алатын пайдаға немесе өзге де табыстарға салынатын кез келген салықтарды қоспайды. Өндіріске салынатын басқа да салықтарға жататындар: табиғат ресурстарын пайдаланғаны үшін салықтар (экологиялық салық), жер үшін төлем (жер салығы), патенттер үшін төлем, мемлекеттік баж және алымдар, кәсіпорындар мен ұйымдардан алынатын жылжымайтын мүлікке салынатын салық. 

Экономиканың жалпы (таза) пайдасы қосылған құнның қызметкерлер еңбегіне ақы төлеуге және өндіріске салынатын салықтарды төлеуге байланысты шығыстарды шегергеннен кейін өндірушілерде қалатын бөлігі. «Жалпы» немесе «таза» термині бұл жағдайда осы көрсеткіш өндіріс процесінде негізгі капиталды тұтынуды қоса ма немесе қоспай ма соны көрсетеді.

Үй шаруашылықтарының меншігінде тұрған кәсіпорындардың өндірістік қызметінің нәтижесінде құралатын пайда жалпы аралас табыс деп аталады, өйткені ол кәсіпорынның меншік иесі орындаған жұмысқа ақы төлеуді де, сол сияқты кәсіпкерліктен түскен пайданы да көрсетеді.

Негізгі капиталды тұтыну негізгі капитал құнының есепті кезең ішінде оның табиғи тозуы мен сапалық тозуының және кездейсоқ бүлінуінің нәтижесінде азаюын көрсетеді.

Бастапқы табыстарды бөлу шоты резиденттер арасындағы (институционалдық бірліктер немесе секторлар) өндірістік қызмет пен меншіктен алынған бастапқы табысты бөлуді сипаттайды.

Меншіктен түскен табыстарға институционалдық бірліктердің қаржы активтерін, жерді және басқа қаржыға жатпайтын активтерді (жер қойнауы және басқа табиғи активтер, патенттер, лицензиялар және т.б.) пайдалануға беруіне байланысты алатын немесе төленетін табыстары кіреді.

Бастапқы табыстар сальдосы институционалдық бірліктердің – резиденттердің меншіктен және өндіріске қатысуының нәтижесінде құралатын табыстарды сипаттайды. Олар бірліктер-резиденттер алған және төлеген барлық бастапқы табыстардың арасындағы айырма ретінде анықталады. Жалпы негізде анықталған, яғни негізгі капиталды тұтынуды шегергенге дейінгі бастапқы табыстар сальдосы тұтастай экономика деңгейінде жалпы ұлттық табысқа тең. Таза негізде анықталған, яғни негізгі капиталды тұтынуды шегергендегі бастапқы табыстар сальдосы таза ұлттық табысқа тең.

Табыстарды қайталама бөлу шоты ағымдағы трансферттердің түсуі және табысталуы нәтижесінде секторлардың бастапқы табыс сальдосының олардың қолдағы табысына айналуын көрсетеді.

Трансферт бір институционалдық бірліктің екінші бірлікке орнына тауар, қызмет немесе актив түріндегі өтем алмай-ақ, тауар, қызмет немесе актив (қаржылық немесе қаржыға жатпайтын) беру операциясы. Трансферт ағымдағы және күрделі деп бөлінеді. Олар ақшалай және заттай нысанда жүргізілуі мүмкін.

Ағымдағы трансферттің мынадай негізгі түрлері бар: табысқа, байлыққа және т.б. салынатын ағымдағы салықтар, әлеуметтік сақтандыруға аударым, әлеуметтік жәрдемақылар, капиталдық сипаты жоқ ерікті жарналар мен сыйлықтар, айыппұлдар және т.б.

Институционалдық бірліктің түпкілікті тұтыну және жинақтау үшін қолда бар табысы қолдағы табыс болып саналады. Ол бастапқы табыстан минус ағымдағы трансферт ретінде берілген табыс, плюс алынған ағымдағы трансферттің сальдосына тең. Барлық институционалдық бірлік-резиденттердің қолдағы табыстарының сомасы жалпы ұлттық қолдағы табысқа тең.

Пайдалану сатысындағы жалпы ішкі өнім тауарлар мен қызметті түпкілікті пайдалану, жалпы қорлану және таза (импортты шегергендегі) экспорт сомасы ретінде есептеп шығарылады.

Қолдағы табысты пайдалану шоты үй шаруашылықтарына қызмет көрсететін үй шаруашылықтары, мемлекеттік мекемелер және коммерциялық емес ұйымдар (ҮШҚКЕҰ) өздерінің қолда бар табысын түпкілікті тұтынуға жұмсалған шығыстар мен жинақтау арасына қалай бөлетіндігін көрсетеді.

Түпкілікті тұтынуға жұмсалатын шығыстар үй шаруашылықтарының түпкілікті тұтынуға жұмсалатын шығыстарынан, мемлекеттік мекемелердің дербес тауарлар мен қызметтерге және ұжымдық қызметтерге түпкілікті тұтынуға жұмсалатын шығыстарынан, сондай-ақ үй шаруашылықтарына қызмет көрсететін коммерциялық емес ұйымдардың түпкілікті тұтынуға жұмсалатын шығыстарынан құралады.

Бұндай топтастыру түпкілікті тұтынуға жұмсалатын шығыстарды кімнің қаржыландыратынын көрсетеді. 

Үй шаруашылықтарының түпкілікті тұтынуға жұмсалатын шығыстарына үй шаруашылықтарының барлық сауда кәсіпорындарынан, қала базарларынан және ұйымдаспаған (көшедегі) сауда арқылы, тұрмыстық қызмет көрсету кәсіпорындарынан, көлік, байланыс кәсіпорындарынан, қонақ үй, ақылы мәдениет, денсаулық сақтау, білім беру мекемелерінен тұтыну тауарлары мен қызметтерді сатып алуға, сондай-ақ өзі үшін өндірілген (жекеше қосалқы шаруашылығының ауыл шаруашылық өнімдері, жеке меншік үйінде тұруы бойынша шартты есептелген қызметтер) және еңбекақы ретінде заттай нысанда алынған тауарлар мен қызметтерді тұтынуға жұмсалатын шығыстар жатады.

Мемлекеттік мекемелердің дербес тауарлар мен қызметтерге түпкілікті тұтынуға жұмсалатын шығыстары мемлекеттік мекемелердің жеке тұтынуға арналған тұтыну тауарлары мен қызметтерге жұмсалатын шығыстарынан тұрады. Мұндай шығыстар Мемлекеттік бюджет пен бюджеттен тыс қорлар есебінен қаржыландырылады.

Мемлекеттік мекемелердің ұжымдық қажеттіліктерді қанағаттандыратын түпкілікті тұтынуға жұмсалатын шығыстарына жекелеген үй шаруашылықтарының емес, тұтастай қоғамның немесе халықтың жекелеген топтарының қажеттіліктерін қанағаттандыратын, Мемлекеттік бюджет есебінен қызмет көрсететін кәсіпорындар мен ұйымдар қызметі кіреді. Бұл көрсеткішке қорғанысқа, жалпы мемлекеттік басқаруға, сондай-ақ рыноктық емес ғылымға, коммуналдық шаруашылыққа, ауыл шаруашылығына қызмет көрсететін ұйымдар қызметіне жұмсалатын шығыстар қосылады.

Үй шаруашылықтарына қызмет көрсететін коммерциялық емес ұйымдардың түпкілікті тұтынуға жұмсалатын шығыстары – қоғамдық ұйымдардың үй шаруашылықтарына тегін ұсынылатын тұтыну тауарлары мен қызметтерге жұмсалатын шығыстары. Бұған тағы да білім беру, денсаулық сақтау, мәдениет саласындағы кәсіпорындар мен ұйымдардың өз қызметкерлеріне тегін көрсететін қызметтері қосылады.

Капиталмен жасалатын операциялар шотының негізгі рөлі - операция барысында институционалдық бірліктер-резиденттер сатып алатын немесе өткізетін қаржылық емес активтердің құнын, сондай-ақ жинақтау және күрделі трансферттерге байланысты капиталдың таза құнының өзгеруін көрсету.

Негізгі капиталдың жалпы қорланымы резиденттік бірліктердің негізгі капитал объектілеріне оларды өндірісте пайдалану жолымен болашақта жаңа табыс құру үшін қаражат жұмсауы болып табылады.

Материалдық айналым құрал-жабдықтары қорының өзгеруіне өндірістік қордың, аяқталмаған құрылыстың, алып-сату үшін дайын өнімдер мен тауарлардың өзгеруі кіреді. 

Берілген кезең ішіндегі қор құнының өзгеруі баға ықпалын жою үшін қаралып отырған кезеңдегі орташа рыноктік бағаларда бағаланған кезеңнің басы мен аяғындағы босалқы қорлар құнының арасындағы айырмашылық ретінде есептеп шығарылады.

Қаржы шоты – бұл институционалдық бірліктер мен басқа елдер арасында жасалатын қаржы активтері мен пассивтерінің операциялары тіркелетін шот. Шоттың сол жағында қаржы активтерін сатып алу минус шығуы, ал оң жағында – міндеттемелерді қабылдау минус өтеу көрсетіледі. 

Монетарлық алтын – ақша-кредитті реттеу органдарына немесе басқа бірліктерге жататын, оған бұл органдар нақты бақылауды жүзеге асырады және қаржы активі немесе валюталық резервтің бөлігі болып табылатын алтын.

СДР (SDR) (Арнаулы өзара қарыз құқықтары) – ХВҚ-да құралатын және оның мүшелері арасында қолдағы резервтік активтерге қосымша таратылатын халықаралық резервтік активтер болып табылады. СДР-мен операциялар ақша-кредитті реттеу органдарының және басқа елдердің қаржылық шоты бойынша жүргізіледі. СДР әрбір иеленушінің басқа да резервтік активтерді, атап айтқанда, шетел валютасын алуға деген кепілдікті және сөзсіз құқығы болып саналады.

Бағалы қағаздар санатына, олардан акциялар алынып тасталатын, вексельдер, облигациялар, депозит сертификаттары, коммерциялық қағаздар, қамтамасыз етілмеген борыштық міндеттемелер, айналыстағы туынды қаржы құралдары және соған ұқсас құралдар жатады, оларды сатып алу-сату әдетте қаржы рыноктарында жүзеге асырылады.

Акцияларға және капиталға қатысудың басқа нысандарына корпорацияның қалдық құнына қойылған талаптарды растайтын (барлық кредиторлардың талаптары қанағаттандырылғаннан кейін) барлық құралдар мен есептік құжаттар жатады. Капиталға қатысуды қамтамасыз ететін бағалы қағаздар корпорацияны тарату кезінде алдын- ала белгіленген табыс немесе тіркелген сома алуға құқық бермейді. Меншік құқығы, әдетте, акциялармен, жарналармен, қатысу сертификатымен немесе соған ұқсас құжаттармен расталған. Бұл санатқа артықшылықты акциялар кіреді, олар да сол сияқты корпорациялық кәсіпорынды тарату кезінде қалдық құнды бөлуге қатысуды қамтамасыз етеді.

Сақтандырудың техникалық резервтері өмірді сақтандыру жөніндегі резервтердегі және зейнетақы қорларындағы үй шаруашылықтары қаражатының таза құнына, сыйлықақының алдын ала жарнасына және реттелмеген наразылықтарды жабуға арналған резервтерге бөлінеді. Бірінші санатқа сақтандырылған тәуекелдерді жабуға арналған резервтер, пайдаға қатысуымен сақтандыру бойынша резервтер және зейнетақы қорларының резервтері кіреді. Екінші санатқа сыйлықақының алдын ала жарнасы және сақтандыру кәсіпорындарының өтемді жабуға арналған резервтері (автокөлік құралдарын сақтандыруды, медициналық сақтандыруды, өмірді белгілі бір мерзімге сақтандыруды, жазатайым оқиғалардан/жарақаттан сақтандыруды, табыс деңгейін сақтандыруды және басқа да сақтандыру түрлерін қоса, өмірді сақтандырудан басқа) жатады.

Коммерциялық кредиттер мен аванстар санатына:

корпорацияларға, мемлекеттік басқару органдарына, коммерциялық емес ұйымдарға, үй шаруашылықтарына және басқа елдерге тікелей табыс етілетін тауарлар мен көрсетілетін қызметтерге арналған коммерциялық кредит;

аяқталмаған өндіріс сатысында тұрған (егер олар материалдық айналым құрал-жабдықтарының қоры бабы бойынша осылайша сыныпталатын болса) немесе алдағы уақытта кірісетін жұмыстарға арналған аванстар жатады.

Күрделі трансферттер активтерге (қолма-қол ақша және материалдық айналым қаражатынан басқа) меншік құқығын немесе оларды бір институционалдық бірліктен екіншісіне сатып алу үшін қаражатты өтеусіз беру болып табылады. Күрделі трансферттер әдетте операцияға қатысушылардың активтерді сатып алуымен немесе шығуымен байланысты бір жолғы және шамасы жағынан елеулі операциялар болып табылады. Олар капиталға салынатын салықтарды, инвестициялық субсидияларды, өзге де күрделі трансферттерді қосады.

Таза кредит беру (+) немесе таза қарыз алу (-) қаржыға жатпайтын активтерді таза сатып алуға жұмсалған шығыстармен салыстырғанда қаржыландыру көздерінің асып түсуі немесе тапшылығы болып табылады. Тұтастай экономика деңгейінде таза кредит беру немесе таза қарыз алу елдің «басқа елдердің» иеленуіне беретін немесе «басқа елдердің» елге беретін ресурстар санын көрсетеді.

Таза экспорт экспорт пен импорт арасындағы айырма ретінде есептеп шығарылады және оған Қазақстанның шет елдермен, ТМД елдерін қоса, сауда айналымы кіреді.

Бағалау принципі. Жүйеде ағымдағы бағадағы бағалау негізінен операцияларда пайдаланылатын бағалар бойынша жүзеге асырылады.

ЖІӨ-ні өндіру және пайдалану өнімді өндіру немесе пайдалану жататын кезеңде басым болған ағымдағы рынок бағаларында бағаланады.

«Материалдық айналым құрал-жабдықтары қорының өзгеруі» мен «негізгі капиталды тұтыну» көрсеткіштері қаралып отырған кезеңдегі орташа бағаларда есептеледі.

Рыноктік емес тауарлар мен қызметтер рынокта өткізілетін осындай тауарлар мен қызметтердің рыноктік бағасын пайдаланып, егер оны белгілеу мүмкін болса, немесе рыноктік баға жоқ болған жағдайда өндіруге жұмсалған шығындар бойынша бағаланады (атап айтқанда, мемлекеттік мекемелер мен коммерциялық емес ұйымдардың қызметі де осылай бағаланады).

«Шығарылым», «аралық тұтыну», және «материалдық айналым құралдарының өсуі» көрсеткіштері холдинг пайдасынсыз (залалынсыз) есептеледі, ол өнімнің қорда тұрған кезеңінде оған бағаның өзгеруі нәтижесінде құралған өнім құнының шамасын көрсетеді.

Экономиканың әртүрлі салаларында өндіріс құрылымы мен табыстың құралуына салықтар мен субсидиялардың түрлі ставкаларының ықпалын жою үшін салалық көрсеткіштер негізгі бағалар бойынша бағалауда келтіріледі.

Негізгі баға – өндірушінің тауар мен қызметтің бірлігіне алатын, өнімге және импортқа салынатын кез келген салықтар қосылмаған, бірақ өнімге және импортқа берілетін субсидиялар есептелген бағасы.

Салыстырма (өткен жылғы) бағаларға қайта бағалау екі әдісті пайдалану арқылы жүргізіледі:

есепті кезеңдегі деректерді тиісті баға индекстерімен ағымдағы бағаларда дефляторлау;

базистік жылдағы деректерді нақты көлем индекстерімен немесе заттай индикаторлармен ағымдағы бағаларда экстраполяциялау.

ЖІӨ-ні пайдалану көрсеткіштерін салыстырма бағаларға қайта бағалау үшін тиісті баға индекстері (тұтыну бағаларының индексі, күрделі қаржы жұмсалымы бағаларының индексі және т.б.) және заттай индикаторлар қолданылады.

ЖІӨ индекс-дефляторы – ағымдағы бағаларда есептелген ЖІӨ-нің, өткен кезеңнің салыстырмалы бағаларында есептелген ЖІӨ-нің көлеміне қатынасы. ЖІӨ дефляторының тауарлар мен қызметтер бағасының индексінен айырмашылығы, ол баға өзгеруінің нәтижесінде еңбекақының, пайданың (аралас табыстарды қоса) және негізгі капиталды тұтынудың, сондай-ақ таза салықтардың атаулы жиынының өзгеруін сипаттайды.

Жалпы ішкі өнімді өндіріс әдісімен есептеу

Өндiрiстік әдiспен Жалпы iшкi өнiм өнімдер мен импортқа салынатын таза салықтардың шамасына қарай ұлғаятын, экономикалық қызмет түрлерi бойынша жалпы қосылған құндардың сомасын көрсетеді. «Таза» термині салықтар сәйкес субсидияларды шегерумен алынатынын бiлдiредi.

Сала бойынша жалпы қосылған құн (ЖҚҚ) тауарлар және қызметтердiң шығарылымы мен аралық тұтынудың айырмасы ретінде алынады. Төменде осы көрсеткiштердi есептеудiң Экономикалық қызмет түрлерінің жалпы жіктеуішіне сәйкес (ЭҚТЖЖ) қысқаша сипаттамасы көрсетілген.

Экономикалық қызмет түрлері бойынша Шығарылымды есептеу

Ауылшаруашылығы, орман және балық шаруашылығы А секциясы: «ауыл, орман және балық шаруашылығы» өсімдіктерден және жануарлардан алынатын табиғи ресурстарды пайдалануды қамтиды, ауыл шаруашылық дақылдарын өсіру, жануарларды өсіру және көбейту, орман және өзге де өсімдіктерді жинау және жануарларды фермаларда немесе үйреншікті тұратын орындарында өсіру сияқты қызмет түрлерінен тұрады. Ауыл, орман және балық шаруашылықтарында өндіріс үрдісі бірнеше айға созылуы мүмкін, сол себептен бұл салалардың шығарылымын есептеу қиындай түседі. Ауыл шаруашылық дақылдары, орманды бөлімшелері, сонымен бірге азық-түлікке қолдану мақсатында өсірілетін балық немесе мал басының қорлары аяқталмаған өндiрiс құрамында есепке алыну тиiс, яғни нарықта өткізуге жарамды түрде болу үшін әлi де жеткiлiксiз өңделген  өнiм ретінде.

 Ауыл шаруашылығының жалпы шығарылымының көлемiне ауыл шаруашылығы саласындағы қызметтерді қоса алғанда,  ауыл шаруашылығы кәсiпорындары, шаруа қожалықтары (фермерлік), үй шаруашылықтары, және ауыл шаруашылығы кәсіпорындарының теңгеріміндегі қосалқы, ғылыми-тәжiрибелiк және тағы басқа шаруашылықтар өндіретін өсiмдiк және мал шаруашылығының өнімдерінің өндiрiсi енгізіледі. Ауыл, орман және балық шаруашылықтары бойынша өнім шығарылымын есепке алу барысында, өндіріс үрдісінiң аяқталу кезінде (яғни егiн жинау немесе мал сою сәтінде) ғана емес, осы салалардағы өндіріс үрдісі үздiксiз жүзеге асатындай көрсету керек.

Өсiмдiк шаруашылығының ортақ жалпы шығарылымына аяқталмаған өндiрiс құнының өзгерiсi әрбiр күнтiзбелiк жылдың басынан соңына қосылады. Есепті жыл басына өсiмдiк шаруашылығындағы аяқталмаған өндiрiс есепті жылғы өнімге арнап өткен жылы өндірілген күздiк және жаздық дақылдар егiсіне арналған топырақтың дайындалуына шығыстар құны ретінде анықталады. Жыл соңына аяқталмаған өндiрiс есепті жылы келесi жылдың жаздық және қыстық мәдениеттеріне арналған шығындармен анықталады. Берілген кезеңдегі аяқталмаған өндiрiстiң өзгерiсін бағалау осы мерзiмде шамаланған бағаға негiзделеді. Аяқталмаған өндiрiстiң жылдық құны жыл соңында есептеледі, себебі күздiк егісті жырту және уақытша дем алған жерлерді (егін жиналған соң, бір жыл егіс егелмеген жерлер) қайта жырту бойынша мәлiметтер жыл iшiнде болмайды. Аяқталмаған өндiрiстiң жылдық құнын жылдың күзгi айларына жатқызу керек.

Демек, күнтізбелік жылдағы аяқталмаған өндiрiстi есепке алғандағы өсiмдiк шаруашылығы өнiмiнiң құны өсiмдiк шаруашылығының жалпы түсiмi және аяқталмаған өндiрiс қалдықтарының қосындысына тең. Сонымен, ауыл шаруашылығының шығарылымы келесi нұсқа бойынша анықталады:

Сатылған өнiм

плюс аяқталмаған өндiрiстің өзгерiс

плюс дайын өнiм қорларының өзгерiсi 

тең    ауыл шаруашылығының шығарылымы 


Өнеркәсiп  В секциясы: «кен өндіру өнеркәсібі және карьерлерді қазуға» табиғатта қатты кен (көмір және руда) түрінде, сұйық (мұнай) қалпында немесе газ тәрізді (табиғи газ) қалпында кездесетін пайдалы қазбаларды өндіру кіреді. Пайдалы қазбаларды өндіру кен орындарын жер асты немесе ашық қазу, ұңғымаларды бұрғылау, теңіз түбін қазу және т.с.с. әр түрлі әдістермен жүзеге асырылуы мүмкін.

C секциясы: «өңдеу өнеркәсібіне» мәліметтері өндірістің белгілі бір түрі үшін жалғыз әмбебап критерий ретінде пайдаланыла алмаса да, жаңа өнімді өндіру мақсатында материалдарды, заттарды немесе құрамбөліктерді физикалық немесе химиялық өңдеу кіреді. Бастапқы материалдар, негізінен, ауыл шаруашылығы шикізаттары, орман шаруашылығы және балық шаруашылығы өнімдері, тау жыныстары және минералдар болып табылады. Өндірісте өнімнің елеулі өзгерісі, жаңаруы немесе түрленуі байқалады. Өңделетін өнеркәсіпке енгізілген бірліктер – бұлар, әдетте машиналар мен жабдықтарды пайдаланатын кәсіпорындар (фабрикалар, зауыттар). Қол еңбегін пайдаланатын және өнімді саудада өткізетін жеке (шеберлік) өндіріс те өңдейтін өнеркәсіпке жатады, мысалы, жеке нан дүкені және ателье. 

D секциясы: «электрмен жабдықтау, газ, бу беру және ауа баптауға» тұрақты желілер – кабельдер, құбырлар, су құбырлары арқылы электр энергиясын, табиғи газды жеткізуге, буды, ыстық суды беруге, т.б. байланысты қызмет кіреді; сондай-ақ ол өзіне өнеркәсіптік объектілерге және тұрғын үй алқаптарына электр энергиясын бөлу, газ, бу, ыстық суды және т.б. беру, бу генераторлары және ауа баптау жүйелері жұмыстары енгізілген.

Е секциясы: «сумен жабдықтау; кәріз жүйесі, қалдықтардың жиналуын және таратылуын бақылауға» қатты немесе қатты емес өнеркәсіптік немесе тұрмыстық қалдықтар сияқты қалдықтардың әр түрлі объектілерін бақылау, сондай-ақ ластанған учаскелерді тазалау кіреді. Қалдықтардың шығарындылары немесе ақаба суларды және қоқыстарды  өңдеу процесі өзге де өндірістік процестердің бөлігі болып табылуы мүмкін. Сумен жабдықтау жүйесімен және ақаба суларды өңдеумен байланысты барлық қызмет түрлері де осы бөлімге енгізілген. 

Өнеркәсiп бойынша жалпы шығарылым жоғарыда айтылған секциялар бойынша анықталады: 

· негізгі қызмет түрі «Өнеркәсіп» болып табылатын барлық кәсіпорындар, сондай-ақ өнеркәсіптік емес ұйымдардың жанында өнеркәсіптік қызметпен айналысатын кәсіпорындар (қосалық кәсіпорындар) өндірген  өнімнің құны; 

· өнімді өңдеумен шұғылданатын шаруа (фермер) қожалықтары өндірген  өнiмнiң құны; 

· үй шаруашылықтары өндірген  өнiмнiң құны.

Өнеркәсiп салалары бойынша жалпы өнiм негізгі қызмет түрі негізгі қызмет түрі «Өнеркәсіп» болып табылатын барлық кәсіпорындар, сондай-ақ өнеркәсіптік емес ұйымдардың жанында өнеркәсіптік қызметпен айналысатын кәсіпорындар өндірген өнiм көлемiнiң құнын  ішкі зауыттық айналым сомасы мен аяқталмаған өндіріс қалдықтары өзгерісіне ұлғайту арқылы анықталады. Қаржылық емес сектордың өнеркәсiптiк шығарылымына дайын өнiмдер, шикiзаттан өндірілген өнім, аяқталмаған өнеркәсіп және  кәсiпорын атқарған өнеркәсiптiк сипаттағы жұмыстар (өнеркәсiптiк бұйымдар, жабдық, жиһаз, киiм, аяқ киiм және тағы басқаларды жөндеу, шетте орындалған жеке операциялар ) жатады..

Үй шаруашылығы  секторының өнеркәсiптiк қызметiнiң шығарылымы мыналарды қамтиды:

· ауыл шаруашылығы өнiмдерін өндiру және өңдеу; 

· тоқыма және тiгiн өнеркәсiбiнiң бұйымдарының өндiрiсi; 

· былғары, былғары өнімдері және аяқ киiмдер өндiрiсi; 

· сүрек  және ағаш бұйымдарының өндiрiсi; 

· басқа да минералды металл емес өнімдерді өндіру (жеке тұтыну мақсатында өсімдік майын, шарап және құрылыс материалдарын өндіру, көркем-қолөнер бұйымдарын, киім, аяқ киім өндіру, жөндеу және салалар жіктеуішінде өнеркәсіп саласына жатқызылған сатуға арналған  т.б. сол сияқты қызметтер).  

Өнеркәсiптiң құрамына ғылыми - зерттеу мақсаттарда өнеркәсiптiк өнiм шығаратын тәжiрибе зауыттары қосылмайды. Сонымен бiрге, мемлекеттiк басқару органдарының (ұсталуға жұмсалатын шығыстары кәсіпорын шығындарының құрамына кірмейтін комитеттер, мекемелер және т.с.с.) қызметi қосылмайды, ол «Мемлекеттік басқару және қорғаныс, міндетті әлеуметтік сақтандыру» саласына жатады. Өнеркәсiптiк кәсiпорындардың құрамында болып, бiрақ өнеркәсiптік емес сипаттағы қызметтерді жүзеге асыратын (тұрғын үй шаруашылығы, емханалар, мәдени-тұрмыстық қызмет көрсетудi ұйымдастыру, т.с.с) бөлімшелер де өнеркәсіп саласына жатпайды.  

Құрылыс F секциясы:  «құрылыс» ғимараттар мен  кешендердің құрылыстары бойынша жалпы құрылыс және мамандандырылған құрылыс жұмыстарын қамтиды. Бұған жаңа құрылыс, жөндеу жұмыстары, қосымша жұмыстар мен түзету жұмыстары, жұмыс жүргізілетін жерге құрама конструкциялардан ғимараттар, сондай-ақ уақытша құрылыстар салу жатады. 
Жалпы құрылысқа тұтас тұрғын үй кешендерін, кеңсе ғимараттары, дүкендер және өзге де қоғамдық, коммуналдық немесе ауыл шаруашылығы  құрылыстарын және т.б. немесе  автомобиль жолдары, көшелер, көпірлер, туннельдер, темір жолдар, аэродромдар, айлақтар мен өзге де су жобалары, суару жүйелері, өнеркәсіптік құрылыстар, құбырлар мен электрлік беріліс желілерін, ашық спорт кешендері және т.б. осы сияқты  азаматтық құрылыс  объектілерін салу кіреді. Құрылыс саласының ерекшелiгi - өндiрiс мерзiмi ұзақ мерзімді сала болып табылатындығында. Аталған ерекшелікке байланысты, шығарылым мен аралық тұтынуды келісу мақсатында шығарылым өндіріс үрдісінің аяқталуы шамасына қарай емес, өндіріс барысында  есепке алынады. Құрылыс-монтаждық жұмыстардың құнындағыдай құрылыстың жалпы өнiмiне құрылыс материалдарына жұмсалған шығындар қосылады, ал жабдықтардың  құны қосылмайды. 

Құрылыс бойынша шығарылым мердiгерлiк немесе шаруашылық әдiспен өндірілген, ғимараттар мен имараттардың құрылыс және қайта құру бойынша жұмыстардың құнын, сонымен қатар жеке тұрғын үйлерді тұрғызу жұмыстарының құнын көрсетеді.

Құрылыс шығарылымын өндiрiстiк әдiспен есептеуде, бұл бас мердігерге арнап қосалқы мердiгер орындайтын жұмыстардың құны құрылыс бойынша жалпы шығарылымға жеке баппен қосылмайтынын бiлдiредi, бiрақ бас мердiгер орындайтын жұмыстардың жалпы құнының бөлiгi болып табылады.

Халық бойынша ғимараттар мен имараттарды күрделi жөндеу сарапшылық нақтыланған нормативтер бойынша малы және егістіксіз халықтың меншігіндегі негiзгi қорлардың құнына  есептеледі.

Құрылыс бойынша жалпы шығарылымды екi әдiспен есептеуге болады:

а) дайындық дәрежесi бойынша:

-
тапсырыс берушiге  тапсырылған дайын объекттер; 

-
ғимараттар мен имараттарды күрделi жөндеу; 

-
аяқталмаған құрылыс өндiрiсiнiң қалдықтарының өзгерiсi; 

б) капитал салымдарының элементтері бойынша:

-
құрылыс-монтаж жұмыстары (монтаждалатын жабдықтың құнысыз); 

-
жобалық-iзденушілік, геологиялық барлау және бұрғылау жұмыстары (нақты құрылыс объектiсімен байланысты); 

-
өзге кұрделі жұмыстар және шығындар, сондай-ақ ғимараттар мен имараттарды күрделi жөндеу

Құрылыс және осы салаға жататын өзге де қызметті (соның ішінде тұрғындардың тапсырыстары бойынша құрылыс, ғимараттарға күрделі және ағымдағы жөндеу жұмыстары) жүзеге асыратын  кәсiпорындар мен ұйымдар «Қаржылық емес кәсiпорындар» секторына жатқызылады. Корпоративтік емес бiрлiктердiң қызметi (соның iшiнде үй шаруашылықтарының өз күшiмен атқаратын құрылыс және ғимараттарды күрделi жөндеу жұмыстары) «Үй шаруашылықтары» секторына жатқызылады.

Сауда; автомобильдерді, тұрмыстық бұйымдарды және жеке пайдаланатын заттарды жөндеу.G секциясы: «көтерме және бөлшек сауда; автомобильдерді және мотоциклдерді жөндеуге» тауарлардың барлық түрлерін көтерме және бөлшек саудада сату (яғни өзгеріссіз сату) және тауарларды сатумен байланысты қызметтер көрсету кіреді. көтерме және бөлшек сауда тауарларды өткізудің соңғы сатысы болып табылады. Бұл  секцияға сондай-ақ автокөлік құралдары мен мотоциклдер жөндеу кіреді. 

Көтерме және бөлшек сауда кәсiпорындары iс жүзiнде өндiрiспен айналыспайды, олар тауарларды сатып алу-сату кезінде қызметтердi атқарады. Сауда кәсiпорындарының өнiм шығарылымы олар қайта сату мақсатында сатып алатын тауар үстiне қосылатын тауар айналымының көлемiнен сауда үстеме бағасымен өлшенедi. Сауда үстеме бағасы қайта сату мақсатында алынған тауардан алынған нақты немесе  шартты есептелген баға мен сауда кәсiпорыны осындай тауарды сату немесе басқа қолданысы кезінде қосылған құн салығын шегергенде кезінде төлеуі керек болатын бағаның айырмашылығы ретінде анықталады.

Көтерме және бөлшек сауда кәсiпорындарының өнiм шығарылымы келесi тепе-теңдiктiң негiзiнде шығарылады:

Өнiм шығарылымының құны = өткізілген өнiмнiң құны (тауар айналымы), соның iшiнде төмендетілген бағамен

плюс   қайта сату мақсатымен алынған,  бiрақ басқаша қолданылған тауарлардың құны

              минус қайта сату мақсатымен алынған тауарлардың құны 

плюс   қайта сатуға арналған тауарлардың қорларына қосымшалаудың құны

минус шығындарды қоса алғанда, қайта сатуға арналған тауарлар қорынан  алынған тауарлардың құны.

Сауда үстеме бағасы сату ұйымдарының жалпы табысы болып табылады, ол айналым шығындарын және кірістің пайда болуын жабуға қолданылады. Осылайша, ол шығындар және кірістің сомасы сияқты анықтала алады.

Сауда үстеме бағасының шамасына, әсіресе, жоғары инфляция мерзiмiнде, тауарлардың қорда (яғни холдингтік немесе инвентарлық пайда) болуы кезінде бағалардың жоғарлауы нәтижесінде тауарлар құнының өзгеруі ықпал ете алады. Сондықтан сауда шығарылымы осы шамаға түзетілуi керек. Ол қайта сатуға арналған тауарлар қорына қатысты есептеледі. Жылдың орташа бағаларында тауарлар қорларын бағалау үшін тұтыну бағаларының индекстерi қолданылады.

Сауда және қоғамдық тамақтандыруу кәсiпорындары «Қаржылық емес кәсiпорындар» секторына, дара кәсiпорындар – «Үй шаруашылықтары» секторына жатады.
Көлiк және қоймалау Н секциясы:  «көлік және қоймалауға» темір жол, құбырлар, автокөлік, су немесе әуе арқылы жоспарлы, сондай-ақ жоспардан тыс жолаушылар немесе жүк көлігі қызметін ұсынуы, сондай-ақ жүкті ауыстырып тиейтін жабдықтар, көлік қоятын алаңдар, тиеу-түсіру жұмыстары, сақтау және т.б. сияқты ілеспе қызметтер кіреді. Осы бөлімге сондай-ақ жүргізушісімен немесе операторымен бірге көлік құралын жалға беру жатады. Сондай-ақ бұл бөлім әртүрлі шарттарда хаттар мен посылкаларды алу, тасымалдау және жеткізу  сияқты почта қызметтері мен курьер қызметтерді қамтиды. Сондай-ақ таратушылар мен курьерлердің жергілікті жеткізулері мен қызметтері қамтылған. Саланың шығарылымы байланыс кәсіпорындарының почтаны, мерзімді баспаларды, посылкаларды жеткізуден, почта маркалары мен ашық хаттарды сатудан түскен табыстарының сомасы ретінде анықталады.

Көлiк қызметтерiнiң шығарылымы жүк немесе жолаушылар тасымалдауына төленетін ақы ретiнде алынатын табыстардың сомасы ретінде анықталады. Бiр географиялық нүктедегi тауар басқа нүктедегi сол сияқты тауардан өзгеше сапалық мiнездемелерге ие болады деп есептеледі, осыған байланысты тауарды бір жерден екінші жерге тасымалдау барысында экономикалық маңызы бар өзгерістер болғанымен, тауардың өзі ешқандай өзгеріске ұшырамайтын өндіріс үрдісі болып саналады.  Көлiк қызметтерiнiң көлемi барлық меншiк формаларындағы дербес көлiк кәсiпорындары жүзеге асыратын қызметтер тонна-километрлер және жолаушы-километрлермен өлшенедi, олар  бiр уақытта тасымалданатын тауарлар немесе адамдардың саны және олар тасымалданатын қашықтықтарды қамтып көрсетеді, сонымен бiрге экономиканың басқа салаларының кәсiпорындары коммерциялық негізде атқаратын жолаушы  тасымалдаулары.

Тұру және тамақтану бойынша қызметтері секциясы: «тұру және тамақтану бойынша қызметтерге» қысқа мерзімді тұратын орындар беру, сондай-ақ дереу тұтынуға жарамды тамақ өнімдері мен сусындардың толық ассортиментін ұсыну кіреді. Осы секция шеңберінде ұсынылатын қосымша қызметтердің көлемі мен типі едәуір өзгеріп отыруы мүмкін. 

Осы секцияға ұзақ мерзімді тұруды ұсыну кірмейді, өйткені бұл жылжымайтын мүлік бойынша операцияларды сипаттайтын секцияда жіктеледі (L секциясы). Сондай-ақ бұған дереу тұтынуға жарамайтын не бөлудің тәуелсіз тарату арналары арқылы, яғни көтерме және бөлшек сауда көмегімен сатылатын тамақтар мен сусындар дайындау жатпайды.   

«Тұру және тамақтану бойынша қызметтер» саласы қонақ үйлерді, қысқа мерзiмдi тұруға арналған басқа жерлерді;  мейрамханалар және барлар,  асханалар және дайын азықпен жабдықтауды,  қоғамдық тамақтандыру бойынша басқа да кәсіпорындарды қамтиды. Қоғамдық тамақтанудың негізгі бағалардағы шығарылымы ҚҚС-ты және өнімдерге субсидияларды қоса өнімдерге салықтарды шегергендегі тауар айналымына (яғни ол іске асырылған саудалық қоспадан тысқары, тамақ даярлау барысында қолданылған  және өңдеусіз іске асырылған азық өнiмдерінiң құнын қосады ) теңестірілген.

Ақпарат және байланыс J секциясы: «ақпарат және байланысқа» ақпарат және мәдениет саласында өнімдер алу мен  тарату, сондай-ақ байланыс құралдары, ақпараттық технологиялар мен деректерді өңдеу сияқты осы өнімді беру мен таратуды қамтамасыз ету және ақпараттық қызметтердің өзге де қызметі кіреді. 

Жалпы шығарылымның құрамына кітаптар, брошюралар, буклеттер, сөздіктер, энциклопедиялар, атластар, карталар мен диаграммалар шығару; газет, журнал және мерзімдік басылымдар мен жазылушылар тізімін және  баспа өнімдерінің  басқа түрлерін жариялау, сондай-ақ бағдарламалық қамтамасыз ету; кинопленкада немесе бейнетаспаларда, дискілерде түсірілген, кинотеатрларда көрсету үшін немесе теледидардан тарату үшін театр және театрлық емес қойылымдарды жасау бойынша қызметтер; радио, телебағдарламалар мен ойын -сауық бағдарламалары, сондай-ақ жаңалықтар, ток-шоулар және осылар сияқты материалдарды тарату, ұстау және одан әрі көрсету құқығын жасау немесе сатып алу қызметі; телекоммуникациялық және дауыстық, мәтіндік, дыбыстық  немесе бейнедеректерді беру сияқты  өзге де ілеспе қызметтер ұсыну бойынша  қызмет кіреді. 

Нарықтық қызметтер шығарылымының құны жалпы жағдайда осы қызметтер үшін түсім сомасы ретінде анықталады. Нарықтық емес қызметтер осы қызметтерді көрсету бойынша нақты ағымдағы шығындарға негiзгi капиталдың тұтынуын қосу арқылы бағаланады.

Қаржы және сақтандыру қызметi К секциясы: «қаржы және сақтандыру қызметіне» сақтандыру, қайта сақтандыру мен зейнетақы қорларының қызметін қоса алғанда, қаржы қызметтері, сондай-ақ қаржы қызметтерін сүйемелдеу бойынша қызмет кіреді. 

Қаржы қызметi қаржы делдалдығын, сақтандыруды, қаржы делдалдығына және  сақтандыруға қатысты  қосалқы қызметтерді қамтиды. Қаржы делдалдары қарызға алуы арқылы басқа институционалдық бiрлiктерге басқа шарттарда қарызға беретін міндеттемелерді өз есебiне қабылдайды. Олар кредиторлардан қарыз алушыларға қаражатты беруде делдалдық жасайды, бұл ретте олар өздеріне белгілі бір тәуекел алады. Олардың қатарына Банк аталатын барлық мекемелер, сонымен бiрге шағын масштабтардағы қаржы делдалдығымен шұғылданатын корпоративтік емес кәсiпорындар кiредi. Қарызға берілген қаражаттар бойынша кіріс нормасы, әдетте, қарызға алынған құралдар үшін төленетін мөлшерлемелерден асады, сонымен бірге тартылған құралдардың үлкен бөлігін олар өздерінің шығыстарын жабуға және сәйкесінше, пайда мен оған теңестiрiлген табыстарды алуға қолданылады. Банктiк қызметтердің шығарылымы мемлекеттiк банктер (ұлттық банк), коммерциялық банктер және өзге де қаржы-несие ұйымдары бойынша бөлек анықталады. Ұлттық банктiң шығарылымын коммерциялық банктерiнiң шығарылымы (яғни жанама-өлшенетiн қаржы қызметтерiнiң және басқа да банктiк қызмет сомасы ретінде) сияқты анықтау ұсынылады, дегенмен өтпелі кезеңде оны шығындар бойынша анықтау ұсынылады. Шығарылым және аралық тұтыну Ұлттық банк және Екiншi деңгейдегi банктер бойынша «Табыстар және шығындар түсініктемесі» негiзiнде анықталады.

Ұлттық банк бойынша шығарылым әкiмшiлiк шығыстарды, монетарлық емес қызметті, өзге де баптарды, барлық аударымдарын қоса алғанда еңбекақыны,  өтелімді, салықтарды, пайданы, төленген комиссияны қамтиды. Аралық тұтыну құрамына мынандай баптар кiредi: әкiмшiлiк шығыстар, монетарлық емес қызмет,  қалған баптар, төленген комиссия.

Қаржы делдалдығы қызметiнің мәні қаржылық делдал ретіндегі банктер мен басқа да қаржы мекемелерімен бір бірліктердің уақытша бос қаражаттарын екінші бірліктерге қолдануға беруде. Ақша қаражаттарын қолдануға бергені үшін банктер алатын пайыз көлемі оларға тартылған құралдар үшін төлейтін төлемдерді қамтамасыз ету керек, сонымен бiрге ағымдағы шығындарды жабуды пайда алуды қамтамасыз етуі керек.  Бұл қызметтердiң құны жанама жолмен қаржылық делдалдардың меншiктен алған табыстар (өз құралдарын инвестициялағаннан алынған таза табысты қоспағанда) мен несие берушілерге төлеген пайыздарының айырмасы ретінде анықталады.

Сақтандыру қызметiнiң шығарылымы төмендегiдей есептеледі:


а) өмiрдi сақтандыруға (сонымен бiрге зейнетақылар және сақтандыру бойынша мерзімді өтеулерден алынатын ренталар) 

сақтандыру бойынша сыйақылар (iс жүзiнде еңбекпен табылған) 

плюс қосымша сыйақылар (сақтандыру резервтерiн инвестициялаудан табыс) 

минус сақтандыру бойынша өтеулер  (төлейтін мерзiмi келген) 

минус актуарлық резервтердiң өсiмі (пайдадан үлесi бар сақтандыру бойынша резервтердi қоса ) 

жинағы өмiрдi сақтандыру бойынша шығарылым 

б) сақтандырудың басқа түрлерi үшiн (өмiрдi сақтандыру және әлеуметтiк сақтандырудан басқа) 

сақтандыру сыйақысы (iс жүзiнде еңбекпен тапқаны ) 

плюс қосымша сыйақылар (сақтандыру резервтерiн инвестициялаудан табыс) 

минус сақтандыру бойынша өтеулер (төлеу мерзiмдері басталғандары) 

жинағы сақтандыру қызметтерiнiң шығарылымы.

Сақтандыру қызметiнiң тағы бiр түрi мемлекеттiк емес зейнетақы қорларының қызметi болып табылады. Бұл шарт негізінде осы қорлар мүшелерін зейнетақамен қамтамасыз етумен айналысатын институционалдық бiрлiктер. Олардың қызметтерiнiң шығарылымы өмiрдi сақтандырудың қызметтерiнің шығарылымына сәйкес төмендегiдей есептеледі :

зейнетақы жарналары

плюс зейнетақы жарналарын орналастырудан түскен инвестициялық табыс

минус зейнетақы төлемдері 

минус зейнетақы резервiнiң өсуi 

жинағы мемлекеттiк емес зейнетақы қорлары қызметтерiнiң шығарылымы. Бұл қорлардың шығарылымы мемлекеттiк басқару секторының басқа да бiрлiктерi сияқты,  негiзгi капиталды тұтынуды қоса алғанда олардың ағымдағы шығындарының өлшемiнде бағаланады.

Жылжымайтын мүлікпен жасалатын операциялар  L секциясы: «жылжымайтын мүлікпен жасалатын  операцияларға» мынадай қызмет түрлерін жүзеге асыратын жалға берушілердің, агенттердің және/немесе делдалдардың: жылжымайтын мүлікті сату немесе сатып алу, жылжымайтын мүлікті жалға беру, жылжымайтын мүлік объектісін бағалау немесе есептерді сақтау агенті ретінде жылжымайтын мүлікке қатысты басқа да көрсетілетін қызметтері кіреді. Осы секциядағы қызмет меншік немесе жалға алынған меншікке қатысты жүргізілуі мүмкін және тіркелген төлемнің немесе келісім-шарттың негізінде орындалуы мүмкін. Осы секцияға тағы да меншік құқығын сатып алумен үйлестірілген құрылыс құрылымдары немесе жалға алынған құрылымдар жатады. 

 Шығарылым арнайы бірліктердің немесе екінші деңгейлі қызмет ретінде басқа салалардың кәсіпорындардың жылжымайтын мүлікпен жасалатын операциялары бойынша қызметтер құнының  шамасында анықталады. 

Бюджеттiк мекемелер мүлікті  жалға өткiзуінде екi нұсқа болуы мүмкiн:

- мүлікті жалға өткiзуден  түскен түсім осы мекеменi қаржыландырудың негiзгi көздерiне жатпайды; 

- мекеменің коммерциялық қызметінен түскен түсім осы мекеменi қаржыландырудың негiзгi көзі болып табалады. 

Сонымен бiрге шығарылымға меншiктi тұрғын үйде тұру бойынша шартты есептелген құн қосылады.         

               1-шi нұсқа: Осы көрсеткiштi есептеуге жеке пәтерлер мен жекешелендiрiлген пәтерлердің, ТҚК пәтерлері және басқа да кооперативтер бойынша пәтерлердің жалпы ауданы коммуналдық қызметтердің есебінсіз айлық бір шаршы метрлік жалдау ақысына көбейтіп, алынған көлемді 12 айға көбейтеміз. 
2-шi нұсқа: Меншiктi тұрғын үйде тұру бойынша шартты есептелген құн тұрғын үйдiң тиiстi дәрежелеріне сай жалдаудың нарықтық бағаларына сүйене отырып бағалануы керек. Қажетті ақпараттың болмауы жағдайында меншiктi тұрғын үйде тұру бойынша шартты есептелген құн ағымдағы шығындар бойынша есептеледі. Олар меншік иелерінің жекешелендірілген пәтерлері және тұрғын үй кооперативтерінің пәтерлері бойынша қолдану кезiндегi шығындарын, жөндеу-құрылыс ұйымдарымен немесе жеке адамдармен орындалған жеке тұрғын үйдің ағымдық жөндеуіне алынған материалдардың құнын, құрылымдар иелеріне салықтарын, жер салығын және негізгі капиталды тұтынуды қосады.

Кәсiби, ғылыми және техникалық қызмет М секциясы: «кәсіби, ғылыми және техникалық қызметке» мамандандырылған кәсіби, ғылыми және техникалық қызметтер кіреді. Көрсетілетін қызметтердің осы түрі дайындықтың жоғарғы деңгейін талап етеді және пайдаланушылар үшін арнайы білім мен дағдыларды қолжетімді етеді. 


Шығарылым азаматтық және еңбек дауларында, қылмыстық істер саласында көрсетілген кеңестік қызметтер құнының мөлшерінде анықталады. Сондай-ақ заң құжаттарын: компанияларды тіркеу туралы куәліктер, жарғылар және компания құруға,  патенттер мен авторлық құқықты тіркеумен байланысты басқа да құжаттарды дайындау; өсиетхаттарды, сенімхаттарды дайындаумен байланысты әр түрлі заңды құжаттарды; мемлекеттік және азаматтық нотариустердің, сот орындаушыларының, аралық соттардың, инспекторлардың және соттардың қызметтерін көрсету кіреді. Осы бөлімге стратегиялық және ұйымдық жоспарлау; қаржылық жоспарлау және бюджетті жоспарлау; маркетингтік мақсаттар мен саясат; қызметкерлерге қатысты саясат, белгіленген тәртіптер және жоспарлау; өндірісті жоспарлау; бақылауды қамтамасыз ету сияқты басқару мәселелерінде компанияларға және басқа ұйымдарға кеңес беру қызметтері мен көмек кіреді. Осы бөлімге сондай-ақ сол компанияның немесе басқа да кәсіпорындардың бөлімшелерін басқару мен бақылау, яғни бас компаниялардың қызметі кіреді. Сәулеттік, инженерлік қызметтер, жоспарлау қызметтері, ғимаратты қарау және геодезия мен карта жасау бойынша қызметтерді қамтиды. Талдау жүргізу үшін химиялық, физикалық және басқа өлшем бойынша қызметтер; зерттеулер мен әзірлемелер. Бюджет есебінен қаржыландырылатын зерттеулер мен әзірлемелер нарықтық емес ретінде қаралады. Нарықтық емес шығарылымның құны қорғанысқа жұмсалған шығыстар құрамында (мемлекеттік бюджеттің атқарылуы туралы есеп деректері) ғылыми-зерттеушілік және тәжірибе-конструкторлық жұмыстарға жұмсалған шығыстарды ескерумен ғылымды қаржыландыруға жұмсалған ағымдағы шығындардың мөлшерінде анықталады. Осы деректерге негізгі капиталды  тұтынуды (өтелімді) қосу қажет.   

Осы бөлімге жарнама компанияларын құру және мерзімді баспасөз басылымдарына, газеттерге, радио мен теледидарға немесе басқа да бұқаралық ақпарат құралдарына жарнама орналастыру, сондай-ақ демонстрациялық беттер мен сайттар құру кіреді. Осы бөлімнің Шығарылымына фермаларда ұсталатын жануарлардың және үй жануарларының емдеумен және олардың күйін бақылаумен байланысты қызмет кіреді. Бұл жұмыстарды ветеринариялық ауруханаларда, сондай-ақ фермаларға шыққан кезде, итқорада немесе питомниктерде, жекеменшік кеңес беру үй-жайларында, операциялық немесе қандай да  бір басқа орындарда білікті ветеринарлар орындайды. Бұл бөлімге сондай-ақ жануарларды амбулаториялық емдеу жұмыстары да кіреді.

Осы бөлімге сондай-ақ бухгалтерлік кітаптарды, бухгалтерлік есеп пен аудитті жүргізу бойынша қызметтер, салық салу мәселелері бойынша  консультациялар кіреді. Нарықтық қызметтер шығарылымының құны жалпы алғанда бұл қызметтер үшін түсімнің сомасы ретінде анықталады. Нарықтық емес қызметтер негiзгi капиталдың тұтынуын қоса есептегенде осы қызметтерді көрсетуге  нақты ағымдағы шығындар бойынша бағаланады.

Әкімшілік және қосалқы қызмет көрсету саласындағы қызмет  N секциясы: «әкімшілік және қосалқы қызмет көрсету саласындағы қызметке» кәсіпорындардың негізгі қызметін қолдау бойынша жұмыстар тізбесі кіреді. 

Операциялық лизинг деп машиналар және құрал-жабдықтарды олардың толық қызметiнiң шамаланған мерзiмінен аспайтын белгiленген мерзiмге жалға өткiзу бойынша қызметті атаймыз. Бұл иесі қолданушыға көрсететін, құны жалдаушы жалға берушіге төлейтін арендалық төлемнiң сомасы бойынша бағаланған өндiрiстiк қызмет формаларының бiр түрі. Осы бөлімнің шығарылымына бос қызмет орындарын есепке алу жөніндегі, анықтамалық ақпаратты беру немесе жұмысқа орналастырылған тұлғалар немесе үміткерлер жұмысқа орналастыру агенттіктерінің қызметкері болып табылмаған жағдайларда, үміткерлерді бос лауазымдық орынға тағайындау жөніндегі жұмыстар;  негізінен, туристер мен саяхатшылардың уақытша тұратын орындарында саяхат жасауға, тасымалдауға және орналастыруға қатысты қызмет көрсетумен және туристік агенттіктердің немесе туристік операторлар сияқты тікелей агенттердің көмегімен сатылатын турларды ұйымдастыру және жүргізу жөніндегі қызметпен айналысатын агенттіктердің қызметі кіреді. Қауіпсіздікті ұйымдастыру және қолдау бойынша қызметтер: детективтердің зерттеулері және көрсететін қызметтері; оққағарлар қызметі және патрульдеу; жолда ақшаны, шоттарды немесе басқа да бағалы заттарды қорғау үшін қызметкерлердің және жабдықтардың көмегімен осындай мүліктерді жинау және жеткізу; электронды қауіпсіздік жүйелерімен басқару; жалпы қосалқы қызметтердің кең спектрін ұсыну.

Нарықтық қызметтер шығарылымының құны жалпы алғанда бұл қызметтер үшін түсімнің сомасы ретінде анықталады. Нарықтық емес қызметтер негiзгi капиталдың тұтынуын қоса есептегенде осы қызметтерді көрсетуге  нақты ағымдағы шығындар бойынша бағаланады.

Мемлекеттiк басқару және қорғаныс; міндетті әлеуметтiк қамтамасыз ету.  О секциясы: «мемлекеттік басқару және қорғаныс; әлеуметтік қамтамасыз етуге»  мемлекеттік басқару саласындағы мемлекеттік сипаттағы қызмет кіреді. Бұл секцияға заңдарды қабылдау және заңдарды және тиісті ережелерді соттық түсіндіру, сондай-ақ оларға негізделген бағдарламаларды басқару: заң шығармашылығы, салық салу, ұлттық қорғаныс, қоғамдық тәртіп және көші-қон қызметі, сыртқы істер және мемлекеттік бағдарламаларды өткізу кіреді. Осы секцияға сондай-ақ қоғамдық қауіпсіздікті қамтамасыз етуге бағытталған міндетті қызмет кіреді.

 Бұл сала бойынша шығарылымды және аралық тұтынуды есептеуге арналған негiзгi көз Қазақстан Республикасы Қаржы министрлігінің «Қазақстан Республикасының мемлекеттік бюджетiнің орындау туралы есеп» нәтижесi болып табылады. «Мемлекеттiк басқару» саласының мемлекеттiк мекемелері қызметтердiң бiр бөлiгiн  нарықтық бағалар бойынша көрсете алады.

Шығарылым ағымдағы шығындардың сомасы ретінде анықталады: аралық тұтыну, жалданбалы қызметкерлер еңбекақы (барлық төлемдерді қосқанда), өндiрiске басқа да салықтар және негізгі капиталды тұтыну.

Бiлiм беру Р секциясы:  «білім беру» бастауыш, орта және жоғары білім, сондай-ақ өзге білім беру қамтиды. Мемлекеттік, сондай-ақ кез келген деңгейдегі жеке білім беру және кез келген мамандықты, күндізгі немесе сырттай, сондай-ақ радио немесе телевидение арқылы, Интернет арналары және почталық хат-хабар арқылы оқыту кіреді. Мұнда әр түрлі деңгейлердегі тұрақты мектеп жүйесі шеңберінде әр түрлі мекемелер беретін білім, сондай-ақ ересектерге арналған білім мен сауаттылыққа оқыту бағдарламалары енгізілген. 

Бұл саланың шығарылымы коммерциялық кәсiпорындар және жеке тұлғалардың нарықтық қызметтерін (мысалы, жеке тәрбиешiлер, оқытушылар, репетиторлардың қызметтері), мемлекеттiк бюджеттен қаржыландырылатын мекемелердiң қызметi,  басқа салаға жататын кәсiпорындар бөлiмшелерiнiң қызметi құрайды.

Коммерциялық кәсiпорындардың шығарылымы ақылы қызметтердiң құнынан қалыптасады.

Нарықтық қызметтер бойынша мәлiметтер № Әлеуметтік қаржы (білім) нысанынан анықталады «Білім беру ұйымдарының қаржылық-шаруашылық қызметі туралы есеп».  

Мемлекеттiк бюджеттен қаржыландырылатын мекемелердiң қызметтерiнiң жалпы шығарылымы  Қазақстан Республикасы Қаржы министрлігінің «Қазақстан Республикасының мемлекеттік бюджетінің орындалуы туралы есеп» деректерінен бiлiмге ағымдағы шығындарының сомасы ретінде алынады (стипендияларды шегеріп, негiзгi капиталдың тұтынуын қосумен).

Коммерциялық кәсiпорындар «Қаржылық емес кәсiпорындар» секторына  жатады,  бюджеттiк мекемелер  «Мемлекеттiк басқару органдары» секторына жатады, кәсiпорындардың бөлiмшелерi – «Үй шаруашылықтарына қызмет көрсетуші коммерциялық емес ұйымдар» секторына жатады,  жеке кәсiпкерлік қызмет «Үй шаруашылықтары» секторына жатады.

Денсаулық сақтау және әлеуметтiк қызметтер  Q секциясы: «Денсаулық сақтау және әлеуметтiк қызметтер» аурухана мекемелердiң қызметiн, дәрiгерлiк тәжiрибе, тiс емдеу қызметiн, адамның денсаулығын сақтау бойынша басқа да қызметтерді, әлеуметтiк қызмет түрлерiн қамтиды.

Бұл саланың шығарылымы коммерциялық кәсiпорындар мен жеке тұлғалардың қызметтерi (мысалы, жеке дәрігерлер),  мемлекеттiк бюджеттен қаржыландырылатын мекемелердiң қызметi, басқа салаға жататын кәсiпорындардың бөлiмшелерiнiң қызметi.

Коммерциялық кәсiпорындардың шығарылымы ақылы қызметтердiң құнынан қалыптасады.

Нарықтық қызметтер бойынша мәлiметтер № Әлеуметтік қаржы  (денсаулық) нысанынан «Денсаулық сақтау ұйымдарының (әлеуметтiк қызмет) қаржы-шаруашылық қызметі туралы есеп» деректерінен алынады.

Мемлекеттiк бюджеттен қаржыландырылатын мекемелер қызметтерiнiң жалпы шығарылымы Қазақстан Республикасы Қаржы министрлігінің «Қазақстан Республикасының мемлекеттік бюджетінің орындалуы туралы есеп» деректерінен денсаулық сақтауға ағымдағы шығындарының сомасы ретінде алынады (негiзгi капиталдың тұтынуын қосумен).

Коммерциялық кәсiпорындар «Қаржылық емес кәсiпорындар» секторына  жатады,  бюджеттiк мекемелер  «Мемлекеттiк басқару органдары» секторына жатады, кәсiпорындардың бөлiмшелерi – «Үй шаруашылықтарына қызмет көрсетуші коммерциялық емес ұйымдар» секторына жатады,  жеке кәсiпкерлік қызмет «Үй шаруашылықтары» секторына жатады.

Өнер, ойын-сауық және демалыс  R секциясы: «Өнер, ойын-сауық және демалысқа» өз даусымен шығуды, көрмелер жұмысын, құмар ойындарды, спорттық іс-шараларды және демалыспен байланысты іс-шараларды қоса алғанда, мәдениет, ойын-сауық, демалыс саласындағы қызмет түрлері кіреді.

Демалыс, ойын-сауық, мәдениет және спорт бойынша қызмет кiтапханалар, мұражайлар және көрмелер, клуб мекемелерi, ботаникалық бақтардың қызметi, мәдениет және демалыс бақтары, зоопарк, теледидар және радиохабар қызметтерін  қамтиды. 

Бұл саланың шығарылымы мыналарды қамтиды:

-  коммерциялық кәсiпорындар және жеке тұлғалардың нарықтық қызметтерi; 

- мемлекеттiк бюджеттен және әлеуметтiк сақтандырудың мемлекеттiк бюджеттен тыс қорлары қаржыландыратын мекемелердiң қызметi; 

-   басқа салаға жататын кәсiпорындар бөлiмшелерiнiң қызметi.

Нарықтық қызметтер шығарылымының құны жалпы жағдайда осы қызметтер үшін жиынтық түсім ретінде анықталады. Нарықтық емес қызметтер негiзгi капиталдың тұтынуын қоса есептегендегі осы қызметтердің  нақты ағымдағы шығындары бойынша бағаланады.

Өзге де қызметтер түрін ұсыну   S секциясы: «өзге де қызметтер түрлерін ұсыну» мүшелік ұйымдар қызметі, компьютерлер мен жеке тұтынуға арналған және тұрмыстық бұйымдарды жөндеуді қамтиды. 

 Жалпы шығарылым Осы бөлімге әлеуметтік топтар мүдделерін білдіретін және қоғам арасында идеяларды насихаттаумен; үстел компьютерлері, лаптоптар, компьютерлік терминалдар, жады құрылғылары мен принтерлер сияқты шалғай жабдықтар мен компьютерлерді жөндеумен  айналысатын ұйымдардың қызметімен анықталады. Оған сондай-ақ коммуникациялық жабдықтарды (факс, радиостансалар) және тұрмыстық электрониканы (радиоқабылдағыштар мен теледидарлар), үй және бау-бақша жабдықтарын (көгалшапқы және ауаүрлегіштер), аяқкиім мен былғары бұйымдарды, жиһаз және үй керек-жарақтарын, киімдерді және аксессуарларды, спорт тауарларын, музыкалық аспаптарды, хобби заттары мен басқа да жеке тұтынатын заттарды және тұрмыстық тауарларды жөндеу; тоқыма және тері өнімдерін жуу және (құрғақ) химиялық тазалау сияқты қызметтер; шаш қию, визаждық іс және косметология бойынша басқа да қызметтер, жерлеу салт жоралары қызметтің құны кіреді.

 Нарықтық қызметтер шығарылымының құны жалпы алғанда бұл қызметтер үшін түсімнің сомасы ретінде анықталады. Нарықтық емес қызметтер негiзгi капиталдың тұтынуын қоса есептегенде осы қызметтерді көрсетуге  нақты ағымдағы шығындар бойынша бағаланады.

Экономикалық қызмет түрлерi бойынша аралық тұтынуды есептеу


Аралық тұтыну басқа тауарлар және қызметтердi өндiрудiң мақсатында мерзiм iшiнде тұтынылған (негiзгi капиталдың тұтынуы қоспағанда) тауарлар және нарықтық қызметтердiң құны болып табылады.

Аралық тұтыну келесi элементтерді қамтиды:

- материалдық шығын (тауарлар және материалдық қызметтер); 

- материалдық емес қызметтердi төлеу; 

- жүрiп-тұруды  және қонақ үйлердiң қызметтерін төлеу,   iссапарлық шығындар; 

- аралық тұтынудың басқа элементтерi.

Материалдық шығындар келесi баптарды қамтиды:

-
түпкi өнiмде iске асырылған шикiзат және материалдар; 

-
кәдiмгi технологияға сәйкес өндiрiстiк үрдісте қолданылған материалдар, мысалы, сынақтарды және  сапаны бақылауды өткiзуде қолданылған материалдар,  құрал-жабдықтарды, ғимараттарды және басқа да негізгі қорларды ағымдағы ұстау, пайдалану мен жөндеуге қажетті материалдар, құрал-жабдықтарды жөндеуге қажетті қосалқы бөлшектер, аспаптар, өлшегiш аспаптар, құрал-сайман, негізгі қорларға жатпайтын  лабораториялық жабдықтар,  қызметкерлердiң жұмыс киiмi және аяқ киiмі, жұмысшылардың арнайы тамақтануы және басқа да құны аз заттар; 

-
кәсiпорында құрастырылатын бөлшектер және шикiзаттар; 

-
отынның барлық түрлері, меншікті өндіріске қызмет көрсету барысындағы көлiк жұмыстарына, жылытуға, өндiрiске қызмет көрсетуге өндірісте тұтынылатын энергияның барлық түрлерi; 

-
кәсіпорынның технологиялық және басқа да өндірістік қажеттіліктеріне жұмсалатын энергияның барлық түрі, кәсіпорын өзі өндіретін электр және басқа да энергияны өндіруге, сатып алынатын энергияны тұтыну орнына дейін тасымалдау және трансформациялауға шығындар;

-
өнім өндірісіне қатысты жеке операциялар, шикізатты қайта өңдеу, эксплуатациялық және жөндеу жұмыстары сияқты басқа кәсіпорындармен орындалатын жұмыстар мен қызметтер; 

-
өнімдерді жеткізуде кәсіпорын шеккен шығындар, сонымен қатар басқа кәсіпорындардың көлік шығындары, кәсіпорын ішінде өнімді тасымалдауға шығындар;  

-
байланыс және  есептеуiш орталықтардың қызметтерін төлеу; 

-
буып-түйетiн материалдардың таза құны (яғни буып-түйетiн материалдарды сатып алу құны, оларды қолданудан алған қаражатты шегергенде); 

-
шығарылымның жоғалтуын немесе аралық шығындарды түзету; 

-
қызметкерлерге қажеттi аспаптар мен жұмыс киiміне арналған шығындарды өтеу; 

-
осы кәсiпорынның бiр мекемесінен басқа мекемесіне өндiрiстiк қолдану мақсатында жеткізілген тауарлар және қызметтер: мысалы, ауыл шаруашылығы кәсiпорындарда қолданылатын, оның бір бөлімшесінен басқа бөлімшесіне жеткізілетін тұқымдар және жем (бір кәсіпорында шығарылған және қызметтер оның шығарылымы және аралық тұтынуында есепке алынбауы керек); 

-
қонақ үйлер, кафе мен мейрамханалардың азықтар, сусындар және темекi бұйымдарын сатып алуы; 

-
ауруханалар мен тағы басқа медициналық мекемелердің өз емделушiлерi үшiн азық-түлік және дәрi-дәрмектердi сатып алуы, сонымен бiрге оқушыларға арналған оқу орындардың сатып алымдары; 

-
үй шаруашылықтарының меншікті шаруашылық тұтыну үшін аспаптарды, жұмыс киiмiн, құрылыс материалдарын,  тұқым және жемдерді және т.с.с. сатып алуы; 

-
тұрғын-үйлердiң  иелерiмен олардың ағымдағы жөндеуiне материалдардың шығындары; 

-
әскери ұйымдардың қару-жараққа және оларды жеткiзуге шығындары (мысалы, зымыран құрылғылары, жауынгерлiк кемелер және ұшақтар), сонымен бiрге әскери ұйымдармен басқа да жабдықтардың сатып алынуы мұнда қосыла алады, бірақ ол 1993 жылғы ҰШЖ ұсыныстарынан шегiну болып табылады.

-
әскерге арналған азық-түлік және киiм-кешек, бұл шығындар әскери қызметкерлердiң еңбекақысына емес, қорғаныс мекемелерiнiң аралық тұтынуына қосылады, болжауға сүйенсек, әскери қызметкерлер, егер оларда таңдау болса,  өз тұтынуына осы тауарларды дербес табыстарынан сатып алмас еді.

Материалдық емес қызметтердi төлеуді қамтиды:

-
тауарлардың сапасын бақылауды төлеуді; 

-
ғылыми-зерттеу  және сараптамалық жұмыстарды төлеудi; 

-
қаржы делдалдығының қызметiн төлеудi; 

-
қызметкерлердiң кәсiби әзiрлiгі үшін оқу орындарына төленетін, кәсіпорынның өндiрiстік шығындарына қосылатын төлемдерді; 

-
денсаулық сақтау мекемелерiне диспансерлеу, вакцинация және т.б. сол сияқты қызметтер үшін  төлемдер.

-
ғимараттар,  машиналар мен  құрал-жабдықтар үшін арендалық төлемдерді; 

-
жинақтау және  қалдықтарды тазарту сияқты  коммуналдық қызметтер төлемдерiн; 

-
заңгерлік қызметтер төлемдерін; 

-
жұмыстар көшiрмесін жасау, билеттердi алдын-ала сақтау сияқты кәсіпкерлік қызметтерге төлемдерді, жарнама үшін төлемдерді және  кәсiби бірлестіктерге төлемдер, т.с.с.

-
тауарларды лицензиялауға  және сертификаттауға төлемдерді; 

-
күзет  және өрт қорғанысына төлемдер.

Қаржы қызметтерiнiң тікелей төлемдерімен қатар, аралық тұтыну қаржы делдалдығының жанама өлшенетiн қызметтерiн және сақтандыру қызметтерін қосады.

Қайта қарастырылған ҰШЖ-ға сәйкес, қаржы делдалдығының жанама өлшенетiн қызметтерiн қолданушылардың арасында үлестiру ұсынылады: аралық тұтыну, түпкiлікті тұтыну және экспорттың арасында. Аралық тұтынуды құрамында бұл шама  (салалармен және секторлардың арасындағы) экономикалық бiрлiктер топтарының арасында жiктелуi керек. Дегенмен, бұл қызметтердің үлестiрiлуiнiң нақты әдiстерi әлi жасалмаған,  сондықтан қазіргі кезеңде оларды көрсету бұрынғы ретпен жүзеге асады, бұл жерде қызметтер көлемі қолданушылар арасында үлестірілмейді және шартты бірліктің аралық тұтынуы ретінде қарастырылады. Сақтандыру бойынша қызметтердiң шартты есептелген төлемі қолданушылардың арасында сақтандыру төлемдеріне пропорционалды жiктеледi.

Iссапар шығындары қызметкерлердің жүрiп өтуі, қонақ үйі, қоректенуі және тұрмыстық қажетiн өтеуге арналған шығындардың өтемдерiн қамтиды.

Аралық тұтынуға көлiк және қонақ үйлер қызметтерiн төлеу бөлiгiндегi iссапар шығындары жатады. Қызметкерлерге қоректену және тұрмыстық қажеттерді (тәулiктiк) өтеуге арналған шығындар еңбекақыға қосылады.

Аралық тұтынудың басқа элементтерiне  материалдық және материалдық емес қызметтерге шығындарды қоса есептегенде, қарастырылатын кәсіпорын қызметкерлерiнiң (еңбекақысыз) кешендi шығындарының бір бөлiгi жатады:

-
кепiлдi жөндеу және қызмет көрсету бойынша шығындар; 

-
тауар сатуға қатысты шығындар; 

-
ғылыми-зерттеу зертханаларды және бюро ұстауға шығын; 

-
меймандарды қабылдау және көңiл көтеруге шығын (өкілдік шығындар); 

-
қызметкерлердiң жұмысқа жеткізілуін және жұмыстан қайтуын  өндiрушінің өзі ұйымдастыруы; 

-
қызметкерлердi алу бойынша шығындар.

Аралық тұтынуға, сонымен бiрге кәсiпорынның штатында тұрмайтын қызметкермен атқарылатын бiр жолғы жұмыстар жатады (мысалы, жабдықтың жөнделуi, ақтау және сырлау,  медициналық мекемелердегi дәрiгерлердiң консультациясы, сараптама бойынша жұмыс, тағы басқаларын төлеу).

Аралық тұтыну материалдық емес қызметтердiң төлеуді, өкілдік шығындарды, iссапар шығындарын, жарнама және аудит, банктер және басқа да қаржылық-несие мекемелерінің қызметін төлеу және өндiрiс шығындарына қосылған төлем ретінде, келiсiм-шарт оқу орындарында кадрларды даярлау және қайта даярлауға шығындарды қосады. Сол сияқты, кәсiпорынның қарамағында салықтарды және басқа да міндетті төлемдерді төлегеннен кейiн  қалатын пайда есебiне жатқызылғаны.

Аралық тұтынуға жатпайды:

-
ғимараттар құрылысына немесе күрделi жөндеулерге кететiн шығындар, пайдалану мерзiмін және өнiмдiлiгін жоғарылатуының мақсатында машиналар және құрал-жабдықтарды жаңғырту және жөндеу (мұндай шығындар негiзгi капиталдың жалпы жинақталуы ретiнде түсiндiріледi ); 

-
Әдетте, жалдаушы-тұрғындар жүзеге асыратын тұрғын-үйлердiң ағымдағы жөндеуiне шығындар, сонымен бiрге бояу, тұсқағаздар және тағы басқа ұқсас материалдар сатып алу (олар үй шаруашылықтарының түпкiлікті тұтынуына шығын ретінде қарастырылады); 

-
кәсiпорын қызметкерлерiне еңбек ақыны табиғи нысанда төлеу ретінде, тауарлар және  қызметтерді тегiн немесе төмендетiлген бағамен беру; 

-
үйден жұмыс орынына дейiн жүрiп өтудiң қызметкерлерге арналған құны (бұл құн үй шаруашылықтарының түпкiлікті тұтынуына шығындар ретiнде түсiндiредi); 

-
әлеуметтiк қамсыздандыру және әлеуметтiк көмек бағдарламаларының шеңберінде  мемлекетпен, коммерциялық емес (қоғамдық) ұйымдармен үй шаруашылықтарына табиғи нысанда берiлген әлеуметтiк жәрдемақылар (олар мемлекеттiк мекемелер және үй шаруашылықтарына қызмет көрсетуші коммерциялық емес  ұйымдардың түпкi тұтыну шығындарына жатады); 

-
жерге, негiзгi қорларға және материалдық емес активтерге иелiк ету  құқығын беруге қатысты шығындар (олар негiзгi капиталдың жалпы жинақталуларына жатады); 

-
жерді пайдалануға арендалық төлем  (меншiктен табыстарға жатады); 

-
мұнайдың, табиғи газдардың, тағы басқа пайдалы қазбалардың жаңа кен орын барлауға байланысты геологиялық барлау, бұрғылама жұмыстарына қатысты шығындар (негiзгi капиталдың жалпы жинақталуларына жатады); 

-
тазалау және мелиорациялау жұмыстарын қосқанда, топырақты жақсарту жұмыстары, ормандар және бақтарды егу т.с.с. бойынша дайындық (негiзгi капиталдың жалпы жинақталуларына жатады); 

-
кәсiпорындардың клубтар, стадиондар, емханалар, мекемелiк тұрғын-үй шаруашылығы сияқты  бөлiмшелерiмен  қызметкерлерге және олардың жанұя мүшелеріне берiлетiн әлеуметтік-мәдени қызметтердің құны, олар кәсiпорындардан трансферттермен қаржыландырылады (олар үй шаруашылықтарына қызмет көрсетуші коммерциялық емес ұйымдар беретін қызмет ретiнде түсiндiріледі және бұл ұйымдардың түпкiлікті тұтыну шығындарына қосылады); 

-
негiзгi капиталды тұтыну; 

-
резервтерге түсетiн тауарларды мемлекеттің алуы.

«Қаржы қызмет» саласы бойынша аралық тұтыну құрамына мынадай «басқа да шығындарды» қосуға болады: барлық төлемдерді қосқандағы еңбекақы, аудандық, экологиялық коэффициенттер, еңбегiне лайық үстеме төлем, дербес үстемелер, қосарлануға ақы, т.с.с.; «Әкiмшiлiк шығындар» шаруашылық жабдықтар өтелімі, ЖЖМ бойынша шығындар, кеңсе тауарларына,  буып-түю өнiмдеріне, көлiк жалдауға, байланыс қызметтеріне, өрттен қорғауға, коммуналдық қызметке,  электр энергиясына, жылытуға, қоқыс шығыру және т.б. шығындарды қосады; «Басқа да баптар» мыналарды қамтиды: мерзімді баспасөзге шығындар, кадрларды даярлау және қайта даярлауға шығындар, көрнекi қызметтер, аудиторлық қызмет шығындары, жол жүру, пәтер шығындары, кеңсеге арналған жиһазды тасымалдау шығындары, материалдық емес активтер, күзет және сигнализация шығындары  және  т.с.с. шығындар.

Аралық тұтынуға арналған тауарлар мен қызметтер сатып алушының бағалары бойынша бағаланады. Сатып алушының бағасы келесi элементтерді қамтиды :

-
тауар немесе қызметтiң негiзгi бағасы; 

-
сауда - көлiктік  еселеу; 

-
өндіріс барысынды немесе тауарды тұтынушыға жеткізу, қызмет көрсету кезінде ҚҚС–тан басқа өнiмдерге салықтар, импортқа салықтарды қосқанда (өнiмдерге жәрдемақыларды, соның iшiнде импортқа жәрдемақыларды шегергенде); 

-
сатып алушы төлейтін шегерілмейтін ҚҚС (ол бар болса) 

ҚҚС бойынша мына төленген сомалар шегеруге жатпайды:

а) өндірістік емес қажеттіліктерге жұмсалған тауарлар (жұмыстар мен қызметтер), сонымен қатар, негізгі қорлар мен материалдық емес активтер бойынша; 

б)  заңнамамен сәйкес ҚҚС-тан босатылған өнімдерді өндіруде қолданылған тауарлар (жұмыстар мен қызметтер) бойынша.

Тауарлардың аралық тұтынуы тауарларды сатып алу кезінде емес,  өндiрiс үрдісінде оларды тұтыну барысындағы сатып алушының бағалары бойынша бағалануы керек. Сонымен қатар, бухгалтерлік есеп негізінде алынған аралық тұтыну көрсеткіші, әдеттегiдей, бағалаудың бұл қағидасына сәйкес келмейді. Бухгалтерлiк есеп мәлiметi негізінде оның шамасын анықтау, әсіресе, жоғары инфляция кезінде, аралық тұтынуды маңызды төмендетуге келтiре алады, сәйкесiнше, қорда болуы кезінде тауарлар бағасының өзгеруі нәтижесінде қордан аралық тұтынуға түскен тауарлар бағасының өзгерісі көлеміне пайданың тым артуына алып келеді. Сондықтан бухгалтерлік есеп негізінде алынған аралық тұтыну шамасына тиiстi түзету жасау қажет, ол мерзім ішіндегі  орташа баға өзгерісін ескере отырып, оның материалдық компонентін қайта бағалау арқылы жүзеге асады. («Капиталмен операциялар» шотын құру бойынша әдiстемелiк нұсқаулықты қараңыз, «Холдингтік пайда (шығын) көрсеткiштерiн анықтау» бөлiмі ).

Салалар бойынша аралық тұтынуды капиталды жөндеу шығындарының көлеміне және негізгі капиталдың жалпы қорланымында ескерілген кітапханалардың кітап сатып алулары бойынша шығындарының көлеміне азайту керек. 

Мемлекеттік бюджетте тұратын мекемелердің аралық тұтынуы және шығарылымының есебі ҚР Қаржы министрлігінің «Қазақстан Республикасы мемлекеттік бюджетінің орындалуы туралы есебі». Шығарылым ағымдағы шығындардың сомасы ретінде анықталады: аралық тұтыну, жалдамалы қызметкерлердің еңбек ақысы, өндіріске басқа да салықтар және негізгі капиталды тұтыну. Мемлекеттiк бюджеттен мекемелердiң шығындарын қаржыландыруы туралы мәлiметтер негiзгi капиталдың тұтынуында есепке алынбайтынын ескеру керек,  сондықтан оны қосу керек. Аралық тұтыну мекемелер, ұйымдар және кәсiпорындар шығындарының қаржыландырылуының келесi баптарының сомасы ретінде анықталады:

- кеңселік және шаруашылық шығындар; 

- iссапар және қызметтiк жол тораптары; 

- қоректенуге шығындар; 

- дәрi-дәрмектер және таңатын құралдарды сатып алу; 

- жұмсақ жабдық және киiм-кешектi алуы; 

- аралық тұтынуға жататын қалған шығындардың бөлiгi.

Денсаулық сақтау, бiлiм, мәдениет және өнер төңiрегiндегi қызмет келесi қаржыландыру көздерден қаржыландырылатын бiрлiктермен көрсетіледі:

- қызметтердiң iске асырудан түсім; 

- мемлекеттiк бюджеттiң қаржысы; 

- мемлекеттiк бюджеттен тыс қорлардың қаржысы; 

- кәсiпорындардың қаржысы; 

- кәсiподақ бюджетінің қаржысы; 

- демеушiлердiң қаржысы және  т.с.с.

Денсаулық сақтау төңiрегiнде қызмет көрсететiн бiрлiктер қызметiнiң қаржыландыруы көп жағдайда аралас болады. ҰШЖ-ның қағидаларымен сәйкес, бұл бірліктерді қаржыландырудың басым көзi бойынша топтастыру қажет, өйткенi шығарылымды анықтау және секторға жатқызу әдiстерi бұған тәуелдi болады.

Мәселен, өз шығындарын қызметтерді іске асырудан түскен түсіммен жабатын кәсіпорындар нарықтық болып табылады және «Қаржылық емес кәсіпорындар» секторына жатады. Сонымен бiрге олар бюджеттен жәрдемақы ала алады. Мемлекеттік бюджет қаржыландыруындағы бірліктер де, яғни нарықтық емес қызмет өндірушілер де,  нарықтық қызметтер көрсете алады, яғни оларды іске асырудан түскен түсіммен өз шығындарын жаба алады.

Жеке кәсiпкерлік қызмет бойынша мәлiметтiң көздерi мыналар болып табылады:

- жеке тұлғалардан тауарлар мен қызметтерді сатып алуға шығындар,  көмекшi шарушылықтан және өзіне даярланған заттар бойынша түсiмдер туралы, халық шаруашылықтарында алғашқы өңдеуден өткен өнім  (шарап, өсімдік майы және т.б.) туралы, тауарлар өндіру және қызмет көрсетулер бойынша жеке еңбек қызметінің табыстары туралы ақпаратты қамтитын үй шаруашылықтарының бюджетін ішінара тексеру; 

- салық органдарында азаматтар тапсыратын табыстар туралы декларациялардың мәлiметiн және салық органдары заңды тұлға құрмай, қызмет түрлері бойынша әртүрлі кәсіпкерлік қызмет түрімен айналысатын азаматтардың қызметін тексеру бойынша деректерді қолдануға болады; 

- ауыл шаруашылығы өнiмдердiң азық-түлiк баланстарының мәлiметтерi.

Салалар бойынша заңды тұлға құрусыз жүзеге асатын жеке кәсіпкерлік бойынша аралық тұтыну мен шығарылымды есептеу салық қызметiнiң мәлiметтерiнiң негiзiнде iске асады.

Бұл мәлiметтер жоқ болған жағдайда, заңды тұлға құрусыз жүзеге асатын жеке кәсіпкерлікпен айналысатын тұлғалар табыстарының есебі халықтың ақшалай табыстары мен шығындарының балансы деректерінің негізінде есептелетін төленген салықтар серпіні көрсеткіштерінің негізінде жүргізіледі.  

Бұл есептеулер тұрғындардың көлеңкелі қызметiн бағалаумен толықтыруы керек.

Өнiмге салықтар және субсидиялар туралы негiзгi дерек көзі -  «Мемлекеттiк бюджеттiң орындалуы туралы есеп» және салық қызметiнiң мәлiметтерi болып табылады.
Түпкiлікті  тұтыну әдiсiмен жалпы iшкi өнiмді есептеу 

Түпкiлікті тұтыну әдiсiмен жалпы iшкi өнiм келесi компоненттерді қамтиды :

-  түпкiлікті тұтынуға шығындар; 

-  жалпы жинақтау; 

-  таза экспорт.

Түпкiлікті  тұтынуға шығындар

Түпкi тұтынуға жұмсалған шығындар мыналардан тұрады:

-  үй шаруашылықтарының түпкiлікті тұтыну  шығындары; 

-  мемлекеттiк басқару органдарының нарықтық өндiрушiлерден үй шаруашылықтарына берiлуге арналған тұтынушылық тауарлар және қызметтердi сатып алуға шығындары; 

-  үй шаруашылықтарына қызмет көрсетуші коммерциялық емес ұйымдардың (ҮШҚККҰ) шығындары. 

Үй шаруашылықтарының түпкiлікті тұтынуға шығындары тұтынушылық тауарлар мен қызметтерге  үй шаруашылықтарының шығындары, олар мыналардан тұрады:

-  дербес бюджеттің есебінен сатып алынатын тұтынушылық тауарлар мен қызметтерге шығындар (олардың қолдануының ұзақтығынан тәуелсiз, үй және пәтерлер сатып алудан басқа); 

-  тұтынушылық қызметтерді сатып алуға шығындар; 

-  жеке тұтынуға арнап шығарылған тауарлар және қызметтердi тұтыну; 

-  резиденттердiң шетелде тұтынушылық тауарлар және қызметтерді сатып алуына шығындары; 

-  елдiң экономикалық аумағындағы резидент еместердiң тұтынушылық тауарлар және қызметтерді сатып алуға шығындары.

Үй шаруашылықтарының шығындары мыналар болып табылады - барлық сауда кәсiпорындарда, қалалық базарларда, ұйымдастырылмаған сауда (көшедегi) арқылы, тұрғындарға тұрмыстық қызмет көрсету кәсіпорындарында, байланыс кәсiпорындарында, қонақ үйлерде, ақылы мәдениет, денсаулық сақтау, бiлiм мекемелерде,  т.б. тұтынушылық тауарлар мен қызметтерді сатып алуға шығындар, сонымен қатар табиғи формада еңбек ақы төлеу ретiнде өздері үшін өндірілген тауарлар мен қызметтерді тұтыну.

Үй шаруашылықтарының түпкiлікті тұтынуға шығындарын бағалау үй шаруашылықтарының тексеру мәліметтерінің негізінде Мақсаттар бойынша жеке тұтыну сыныптамасының тәптіштелген компоненттері бойынша жүзеге асады. Салыстырмалы талдау үшін ұқсас топтағы тауарлар бойынша бөлшек тауар айналымы туралы мәлiметтер қолданылады. Табыстарды тұтыну әдісімен есептелген ЖҰӨ-нің негізгі компоненттерінің бірі болып табылатын үй шаруашылықтарының түпкiлікті тұтынуға шығындарын есептеуде негізгі ақпарат көзі – үй шаруашылықтарын тексеру болып табылады. Үй шаруашылықтарының табыстары мен шығындарын тексеру  12 000 үй шаруашылығын қамтитын тұрақты таңдамалы тексеру ретінде жүзеге асады.Үй шаруашылықтарының түпкiлікті тұтыну шығындарында  үй шаруашылықтары тек өз табыстарынан төлеп сатып алған тауарлар ғана есепке алынуы керек. Әлеуметтiк қорғау органдары төлеген тауарлар табиғи формадағы әлеуметтік трансферттерге жатады және үй шаруашылықтарының нақты түпкi тұтынуларында есепке алынады.

Елдiң экономикалық аумағындағы тұтынушылық қызметтерді сатып алуға үй шаруашылықтарының шығындары мына қызметтерге шығындардан құралады: денсаулық сақтау, бiлiм, мәдениет және спорт, көлiк және байланыс, тұрмыстық-коммуналдық қызметтер, қаржы қызметтерi, сақтандыру қызметтерi, мейрамханалар, қонақ үйлер және басқа да қызметтер.  

Қызметтер - бұл нақтылы жеке және қоғамдық қажеттiліктерді қанағаттандыратын, бірақ тауар түрінде іске асырылмаған өндiрiстiк қызмет нәтижесі. Үй шаруашылықтарының қызметтерге шығындарында нарықтық қызметтерге баға беріледі. Нарықтық қызметтер – нақты сатылатын қызметтер немесе осы қызметті сату бағасы қалай аталатынына тәуелсіз, қандай да бір қызмет түрінің шеңберінде өндірілген уақытынан бастап нарықта сату объекті бола алатын қызметтер.

Үй шаруашылықтарының түпкiлікті тұтынуға шығындарының көрсеткiшi ҰШЖ-де тек резидент - үй шаруашылықтары үшiн ғана анықталады. Сондықтан үй шаруашылықтарының ел аумағында тұтынушылық тауарлар мен қызметтерді сатып алуының көлеміне шет елдегі резидент - үй шаруашылықтарының сатып алымдарын қосып, елдегі резидент еместердің сатып алымдарын шегеру керек.  Осы мақсатта елдің экономикалық территориясындағы үй шаруашылықтарының тұтынушылық тауарлар мен қызметтерге шығындары шетелдегі резидент – үй шаруашылықтарының тұтынушылық тауарлар мен қызметтерге шығындарының көлеміне (+), сонымен бірге ел аумағындағы резидент емес – үй шаруашылықтарының тауарлар мен қызметтерге шығындарының көлеміне (-) жөнделуі қажет. Бұл көрсеткiш Шекаралық қызметтiң өткізу мәлiметтерінiң негізінде есептеледі.

Елдiң экономикалық аумағындағы резидент еместердiң шығындарын есептеуде шет елден келген жеке тұлғалардың саны мына мақсаттарға жіктеледі: «Қызметтiк», «Туризм», «Дербес», БМЖКҚКП (басқа мемлекетке жүретін көлiк құралдарының қызмет көрсетушi персоналы).  Резидент еместер бойынша алған мәлiметтер негізінде елдiң экономикалық аумағындағы сатып алынған тұтынушылық тауарлар және қызметтер шамасына түзету жасалады (резиденттер және резидент еместер). Сонымен бiрге резидент еместердiң шығындарының анықтауға арналған мәлiметтiң көзi Шекаралық қызметтiң өткізу бойынша рұқсатнамалары (кiру) болып табылады. 

Мемлекеттiк басқару органдарының түпкiлікті тұтынуға шығындары үй шаруашылықтарына тегiн немесе экономикалық мәнсіз бағалар бойынша берiлетiн тұтынушылық тауарлар және қызметтерге институционалдық бiрлiктердiң шығындары қосады. Мемлекеттiк мекемелердiң шығындары мемлекеттiк бюджетпен  және бюджеттен тыс қорлармен қаржыландырылады.

Институционалдық бiрлiктер ретiнде мемлекеттiк басқару органдарының функциялары төмендегiдей болады: қоғамға ұжымдық немесе жеке тұтынуға арналған тауарлар және қызметтерді нарықтық емес негiзде қамтамасыз ету бойынша жауапкершiлiктi қабылдау, осы үшін қажетті қаржы құралдарын салық өндiру немесе басқа табыстар негізінде мобилизациялау, трансферттер арқылы табыстар және байлықты қайта бөлуi.

Мемлекеттiк басқару органдарының түпкiлікті тұтынуына шығындар мыналарды қамтиды:

- мемлекеттiк кәсiпорындардың жалпы шығарылымы көлемінiң құны мен нарықтық бағаларда сатылатын тауарлар мен қызметтер және тұтынушыларға осы қызметтердің құнын бөлшектеп өтеу аралығындағы айырма ретінде анықталады;  

- үй шаруашылықтарына тегін немесе экономикалық мәнсіз бағаларда беру мақсатында нарықтық өндірушілерден сатып алынған тұтынушылық тауарлар мен қызметтердің құны; 

- мемлекеттiк әлеуметтiк сақтандыру қорының есебінен үй шаруашылықтарының тауарлар және қызметтердi сатып алуына шығындарды өтеуі.

Мемлекеттiк мекемелердiң түпкiлікті тұтыну шығындары екi топқа бөлінеді:

1) денсаулық сақтау, бiлiм, мәдениет, әлеуметтiк қорғау мекемелерiнiң жеке тұтынуына арналған үй шаруашылықтарына берілетін жеке тауарлар және қызметтерге  шығындар; 

2) мемлекеттік басқару, қорғаныс, қоғамдық тәртіпті және қауiпсiздiкті қадағалау, экономиканы басқару, қоршаған ортаны қорғау, тұрмыстық-коммуналдық шаруашылықтар ұйымдастыру салаларында қызмет етуші мемлекеттік мекемелермен тұтас қоғамға берілетін ұжымдық қызметтерге шығындар.

Жеке тауарлар және қызметтер мен ұжымдық қызметтер шығындарының арасындағы айырмашылық «Мемлекеттiк басқару органдарының қызметтерінің сыныптамасы»  (МБОҚС) негiзiнде жүргiзiледi.

Үй шаруашылықтарына қызмет көрсетуші коммерциялық емес ұйымдардың (ҮШҚККЕҰ) түпкiлікті тұтынуға шығындары осы ұйымдардың үй шаруашылықтарына тегiн немесе экономикалық мәнсіз бағалармен тұтынушылық тауарлар мен қызметтерді беруі бойынша шығындарынан тұрады. ҮШҚККЕҰ шығындарын қаржыландырудың негізгі көзi - олардың мүшелерiнiң жарнасы, қайыр-садақа берулер болып табылады.

Осы секторға тән ерекшелiк - оның ақпараттық базасының келесi себептерге негізделген жеткiлiксiз дамуы болып табылады:

- заң бойынша КЕҰ-дар статистикалық органдарға мәлiмет тапсыруға міндетті емес немесе оны шектелген көлемдерiнде тапсырады; 

- КЕҰ-дар қызметі туралы мәлiмет шаруашылық субъектілерінің қызметi туралы мәлiметтiң ортақ көлемiнен ажыратылмайды.

ҮШҚККЕҰ секторының түпкілікті тұтынуға шығындары сектордың институционалдық бірліктерінің үй шаруашылықтарына нарықтық емес тауарлар мен қызметтер беруі бойынша шығындарын қамтиды. Олар төмендегідей анықталады:

басқа секторлардың институционалдық бiрлiктерi тегін немесе экономикалық мәнсіз бағаларда беретін  нарықтық емес тауарлар және қызметтердің құны (басқа нарықтық емес шығарылым ); 

минус кейбiр тауарлар және қызметтердi экономикалық мәнсіз бағаларда сатудан немесе кейбір аз түрлі тауарлар және қызметтердi экономикалық мәнді бағаларда сату бойынша түсiм (екiншi нарықтық өнiмді сату); 

плюс Үй шаруашылықтарына тауарлар мен қызметтерді сатып алуын өтеуді қоса есептегенде, үй шаруашылықтарына қандай да бір трансформациялаусыз беру мақсатында ҮШҚККЕҰ-ның нарықтық өндірушілерден сатып алған тұтынушылық тауарлар және қызметтердің құны ; 

жинағы ҮШҚККЕҰ-ның түпкiлікті тұтынуға шығындары.ҮШҚККЕҰ-ның түпкiлікті тұтынуға шығындары толықтай жеке тауарлар мен қызметер шығындарына жатады. ҮШҚККЕҰ шығындарының статистикалық және талдамалық мақсаттарға арналған сыныптамасы 1993 жылғы ҰШЖ-нің нұсқауларында ескерiлген ҮШҚККЕҰ шығындарының сыныптамасы негізінде  жасалады. 

Жалпы жинақталу

Жалпы жинақталу негiзгi капиталдың жалпы жинақталуы және материалдық айналым құралдары қорларының өзгеруін қамтиды.

Негiзгi капиталдың жалпы жинақталымы есептi мерзiмде өндірушілер сатып алған (іске асырылғандарының шегермесiнде) негізгі құралдардың жалпы құны, плюс институционалдық бiрлiктердiң өндірістік қызметінің нәтижесінде болған өндірістік емес активтер құнының кейбір артуы негізінде бағаланады. Негiзгi құралдар өндіріс үрдісінде жасалып, кейін бір жыл шамасындағы мерзімде үздіксіз және дүркiн-дүркiн басқа өнімдерді өндіруде қолданылатын материалдық және материалдық емес құралдар ретінде анықталады.  


Негiзгi капиталдың жалпы жинақталуы әр түрлi формалар қабылдай алады. Келесi негiзгi түрлерді бөліп болады:

а) жаңа немесе қолда бар активтердiң сатып алынуы минус қатардан шығуы, олар активтер түрiне байланысты төмендегiше жіктеледі:


- тұрғын үй; 


- басқасы ғимараттар; 


- машина және құрал - жабдықтар; 


- мәдени активтер, жемiстер, каучук, сүт,  тағы сол сияқты өнiмдердiң алу мақсатында үздіксіз және бірнеше рет  қолданылатын отырғызылған ағаштар, мал бастары.

ә) негізгі құралдарға жататын материалдық емес активтердің сатып алынуы минус қатардан шығуы; актив түрлеріне қарай бұл категория бөлінеді:


- пайдалы қазбаларды барлауға шығын; 


- бағдарламалық қамтамасыз ету құралдары; 


- көңіл көтеру бағдарламалары, әдеби-көркем шығармалардың түпнұсқалары; 


- негiзгi қорларға жататын басқа да материалдық емес активтер.

б) жердi қоса  алғанда, материалдық өндірілмеген активтердi маңызды жақсартудың мақсатындағы шығындар; 

в) өндірілмеген активтерге меншік құқын берiлуге байланысты.

Материалдық айналым құралдарының қорлары активтердің келесі түрлерін қосады:


- өндiрiстiк қорлар; 


- аяқталмаған өндiрiс; 


- дайын өнiм; 


- қайта сатуға арналған тауарлар; 


- мемлекеттiк материалдақ резервтер.

Тауарлық-материалдық айналым құралдарының қорларының (тауарлық-материалдық қорлар - ТМҚ) өзгерісі капиталды жалпы жинақталудың құрамдас бөлігі болып табылады және өнімнің қорға түсуі мен қордан арасындағы айырмашылық ретінде анықталады. ТМҚ өзгерiсі өзіне  материалдар мен  аяқталмаған өндiрiстің ұлғаюын (кемуін) қосады.

Қорлардың өзгеруін анықтауда баға өзгерісінің (холдинг пайдасы (шығыны)) әсерін болдырмау мақсатында арнайы есеп қолданылады, оған сәйкес, есепті кезеңнің басына және аяғына қорларды бағалау есепті жылдың орташа бағаларында жүзеге асырылады. Жылдың ішіндегі қорлар өзгерісі мен баға өзгерісі бiр қалыпты болмағандықтан, есеп тоқсан сайын жүзеге асырылады және тоқсандар бойынша деректер сомасы материалдық – айналым құралдарының жыл ішіндегі өзгерісінің көлемі болып табылады.

Таза экспорт

Таза экспорт тауарлар және қызметтердiң экспорты және импортының арасындағы сальдоны құрайды. Тауарлар және қызметтер экспорты және импортының сальдосы – сыртқы экономикалық операциялардың  мына нысандағы нәтижесі: көрінетін тауарлардың экспорт және импорты;  материалдық және материалдық емес сипаттағы қызметтер.

Экспорт - сыртқы нарықтарда іске асыру мақсатында  тауарлар, қызметтер және капиталды шетелге шығару. Тауарлар экспорты, яғни материалдық игiлiктердiң шығару, шетелдік әріптеске  өтемдi негізде танып өндiрiстiк немесе тұтынушылық сипаттағы қызметтерді беру; капитал экспорты, яғни жоғарырақ пайда нормасын алу мақсатында шетелге капиталды салу  (тиiстi кәсiпорындар және объектілердің құрылысы және пайдаланылуы). Экспорт халықаралық еңбек бөлiнісiнің нәтижесі ретінде болады және импорттың материалдық алғышарты болып табылады, өйткенi экспорттан түсім импортты қаржыландырудың негiзгi көзі болып табылады. Iс жүзiнде экспорттық және импорттық операциялар өзара байланысты.

Импорт – импорттаушы елдің iшкi нарығында ұсыну және іске асыру мақсатында шетелден тауарлар,  технологиялар және капиталдардың әкелiмi; өтемдiк негізде шетелдiк әрiптестерден өндiрiстiк немесе тұтынушылық сипаттағы қызметтерді алу. Өкілдік тауарлардың импорты ұлттық материалдық құндылықтар қорын көбейтетін  түсімдер ретінде қаралады. Шетел нарықтарында тауарлар сатып алуға (импорт)  шығындар - баланстың шығындық бабы болып табылады. 

 Тауарлардың құндық бағасы келісім-шарттарда ескерiлген сыртқы сауда бағаларының есепке алынуымен жүзеге асырылады. Қызметтердiң экспорты мен импортының сальдосы - резидент еместер және  резиденттердiң қызметтің осы түрлері бойынша iске асырған мәмiлелерiнен түсім мен оларды шетелдiк әрiптестерден сатып алу шығындарының арасындағы айырмашылық. 

Қазақстан Республикасы Статистика Агенттігі

